
Б‡ГIНГIНIЊ БАС ТАЌЫРЫБЫ

(Жалғасы 3-бетте)

6-бет

3-бет

Адам өмірінен 
қымбат ештеңе жоқ

8-бет

«Ясауи керуені» – 
ізгілік жаршысы

Соңғы қоңырау

СƏТI Т‡СКЕН С¦ХБАТПАЙЫМ

(Жалғасы 5-бетте)

– Бағлан  Демесінұлы, Сіздің 
еңбек жолыңыз аймақтан 
басталып, еліміздің ең жоғары 
сот сатыларына дейін 
жалғасты. Өткен өміріңізге көз 
жүгірткенде ең алдымен нені 
еске аласыз?

– Ең алдымен туған ауылым – Жер 
жаннаты атанған  Жетісудың жеті 
өзенінің бірі Көксу  аймағы, сонда 
орналасқан Ақтекше ауылының Са-
рыой  бөлімшесін еске аламын. Мен 
осы жерде табиғатпен етене араласып, 
еңбекпен есейген ұрпақтың өкілімін. 
Өмірімнің қандай белесіне көтерілсем 
де, бойымдағы қарапайымдылық пен 
еңбекқорлықтың бастауы осы ауылым-
нан тамыр тартып жатыр. 

Əкем тарих пəнінің  мұғалімі болды. 
Ол жеңіл жол іздеу жақсылыққа апар-
майтынын санамызға құйып өсірді. 
Адал еңбек етуді, білімге ұмтылуды, 
жауапкершілікті бірінші орынға қоюды 

талап етті. Анам да осы ұстанымдарды  
бойымызға сіңірді. «Əкелерің мұғалім. 
Сондықтан сендердің əр қадамдарыңа 
жұрт сынап қарайды», – дегенді жиі 
айтатын. Осы сөз үнемі жадымызда 
тұрды.

Мен білім алған алпысыншы-жет-
пісінші жылдардағы қазақ мектебі бү-
гінгі ұрпақ үшін үлгі болатын жүйе 
еді деп ойлаймын. Ұстаздардың білім 
деңгейі жоғары болды, сондықтан 
бізге қойған талаптары да қатал еді. 
Соның арқасында  біз тек пəнді терең 
меңгеріп қойған жоқпыз, өмірдің өзі-
не дайындалдық. Қазір қоғам өзгерді, 
заман ағымы жаңа бағытқа бет түзеді. 
Бірақ қандай кезең болмасын, жақсы 
мектептің негізі өзгермейді. Ол – білім, 
тəртіп жəне ұстаздың беделі. Осы үш 
құндылықтың ұмытылуы қоғамның да-
муына кері əсер етеді. 

Кейде гендерлік теңдік ұғымын 
тек əйелдердің құқығын қорғаумен 
байланыстырып жатады. Шын мəнін-
де, оның мəні əлдеқайда терең. Бұл – 
ер мен əйелдің қоғам өмірінің барлық 
саласында тең мүмкіндікке ие болуы, 
қабілеті мен еңбегінің жынысына қа-
рай емес, кəсібилігіне, біліміне жəне 
іскерлігіне қарай бағалануы. Теңдік 
дегеніміз бірінің екіншісінен үстем 
болуы емес, қоғамның əрбір мүшесі-
не өз əлеуетін толық ашуға мүмкіндік 
беру.

Біріккен Ұлттар Ұйымы гендер-
лік теңдікті орнықты дамудың не-
гізгі мақсаттарының бірі ретінде 
белгілегені кездейсоқ емес. Өйткені, 
əйелдердің біліміне, денсаулығына, 
еңбекке араласуына жəне басқару ісі-
не қатысуына жағдай жасалған ел-
дерде экономикалық өсім де жоғары, 
əлеуметтік тұрақтылық та берік бо-
лады. Демек, гендерлік саясат – тек 
əлеуметтік мəселе емес, елдің ұзақ 
мерзімді дамуына ықпал ететін стра-
тегиялық бағыт.

Қазақстан гендерлік саясатты 
кезең-кезеңімен жетілдіріп келеді. 

2009 жылы қабылданған «Ерлер мен 
əйелдердің тең құқықтары мен тең 
мүмкіндіктерінің мемлекеттік кепіл-
діктері туралы» заң осы бағыттағы 
маңызды құқықтық құжаттың бірі 
болды. Аталған заң азаматтардың 
мемлекеттік қызметке орналасуынан 
бастап еңбек қатынастарына, білім 
беру, денсаулық сақтау, мəдениет 
жəне отбасы институтына дейінгі 
барлық салада тең құқықтарды қамта-
масыз етуге бағытталды. 

Кейін бұл бағыттағы жұмыс тар 
жаңа деңгейге көтерілді. 2016 жылы 
бекітілген «2030 жылға де йінгі от-
басылық жəне гендерлік саясат 
тұжырымдамасы» Қазақстандағы 
гендерлік саясаттың ұзақ мерзімді 
басымдықтарын айқындады. Құ-
жаттың басты мақсаты – жынысы-
на қарамастан барлық азаматтың 
экономикалық, əлеуметтік, мəдени 
жəне саяси құқықтарын толық пай-
далануына жағдай жасау, гендерлік 
кемсітушілікті жою жəне қоғамдағы 
ескірген көзқарастардан арылу. Бұл 
құндылықтар еліміздің демократия-
лық даму бағытымен толық үндеседі.

Қазақ қоғамында əйелдің орны 
ерекше. Ұлт тарихына көз жүгіртсек, 
ел тағдырына араласқан аналардың, 
ақылымен көш бастаған даналардың, 
батырлығымен жұртты қорғаған ару-
лардың аз болмағанын көреміз. Дома-
лақ ана, Айғаным, Бопай ханым, Əлия 
мен Мəншүк сияқты тарихи тұлғалар-
дың өмірі қазақ əйелінің қайсарлығы 
мен парасатының жарқын көрінісі. 
Сондықтан əйелдің қоғамдағы бел-
сенділігі ұлттық құндылықтарға қай-
шы келеді деу – тарихи шындыққа 
жанаспайды.

– ҚР Судьялар одағының атынан 
ҚР Президентінің кезекті Жарлығына 
сəйкес облыстық деңгейдегі соттар-
дың төрағалары қызметіне тағайын-
далған Сматов Исатай Маратұлын, 
Ахметов Əлібек Молдабекұлын, 
Бекназаров Нариман Бектасұлын, 
Құлекеев Ғалым Батырбекұлын жəне 
Қасымов Төленді Тілеужанұлын құт-
тықтаймыз! 

Бұл жоғары əрі жауапты қызмет-
ке тағайындалуларыңыз – көпжыл-
дық қажырлы еңбектеріңіздің, кəсіби 
біліктіліктеріңіз бен заң үстемдігін 
қамтамасыз ету жолындағы адал қы-
зметтеріңіздің лайықты бағалануы-
ның айқын көрінісі. Мемлекет бас-
шысының Сіздерге білдірген сенімі 
– сот төрелігін жүзеге асырудағы 
тəжірибелеріңізге, парасат-пайымда-
рыңызға жəне көшбасшылық қасиет-
теріңізге берілген жоғары баға екені 
сөзсіз.

(Жалғасы 2-бетте)

Қазақстан тәуелсіздік алғаннан кейін құқықтық мемле-
кет құру жолында ауқымды реформаларды жүзеге 

асырды. Сол өзгерістердің бел ортасында жүрген, сот 
жүйесінің қалыптасуына елеулі үлес қосқан тұлғалардың 
бірі – Бағлан Мақұлбеков. Қырық жылға жуық уақытын сот 
төрелігіне арнаған заңгер Талдықорған облыстық сотынан 
бастап, Шығыс Қазақстан, Қостанай облыстық соттарын 
басқарды. Кейін Қазақстан Республикасы Жоғарғы Соты-
ның судьясы ретінде елдегі маңызды құқықтық реформа-
лардың жүзеге асуына атсалысты. Ұзақ жылдар бойы жас 
судьялар мен заңгерлерді тәрбиелеуге үлес қосты. Біз 
Бағлан Демесінұлымен  70 жасқа толған мерейтойы алдын-
да сұхбаттасқан едік 

Қазіргі әлемде мемлекеттердің даму деңгейі та-
биғи байлығымен немесе экономикалық әлеу-

етімен ғана емес, ең алдымен адам құқықтарына деген 
құрметімен бағаланады. Өркениетті қоғамның басты 
өлшемінің бірі – азаматтардың заң алдындағы теңдігі 
мен олардың өз мүмкіндігін толық жүзеге асыруына жа-
салған жағдай. Осы тұрғыдан алғанда гендерлік теңдік 
– уақыт талабынан туған ұғым ғана емес, демократия-
лық мемлекеттің берік іргетасы.

ЖАС КЕЛСЕ IСКЕ

Бағлан Мақұлбеков, 
Жоғарғы Соттың доғарыстағы судьясы:

«СУДЬЯНЫЊ МIНДЕТI — 
К¤ЊIЛДЕН ШЫЃУ ЕМЕС, 

ЗАЊДЫ Д¦РЫС ЌОЛДАНУ»

БАСШЫЛЫЌ ЌЫЗМЕТКЕ 
ЕР АЗАМАТТАР ЃАНА ЛАЙЫЌ 

ДЕГЕН Т‡СIНIК ЌАТЕ

Сот билігінің абыройын көпшілік сол жүйедегі судьяларға қарап екшеп, салмақтайды. Бұл ретте, сауатты маман 
сала жүгін көтеріп, мамандықтың беделін асқақтатады.  Бүгінгідей құқықтық сауатты қоғамда бұл жауапкершіліктің 
еселенгені тіпті айқын. Жақында  ҚР Президентінің кезекті Жарлығымен облыстық деңгейдегі соттардың төрағалары 
тағайындалды. Басшылық қызметке келген білікті, тəжірибелі, білімді, бəсекеге қабілетті төрағалар жайлы ҚР Судьялар 
одағының төрағасы Досжан Əмір өзінің жүрекжарды сараптамасын ұсынды. Кіріспеміздің жалғасы төрағаның сөзімен 
сабақталады. 



Саңғатжан Досымұлы 1946 
жылғы 8 тамызда Ақтөбе облы-
сының Ембі қаласында дүниеге 
келген. Еңбек жолын қарапайым 
жұмысшы болып бастап, кейін 
С.М. Киров атындағы Қазақ мем-
лекеттік университетінің заң фа-
культетін тəмамдап, бүкіл өмірін 
құқық қорғау жəне сот қызметіне 
арнады.

Оның кəсіби жолы – үздіксіз 
ізденіс пен жоғары жауапкер-
шіліктің жарқын үлгісі. Əр жыл-
дары əскери трибунал жүйесінде 
қызмет атқарып, Солтүстік Осе-
тия, Волгоград, Тында, Будапешт 
жəне Ташкент гарнизондарының 
əскери трибуналдарында жа-
уапты лауа зымдарды абыроймен 
атқарды. Осы кезеңдерде заңды 
бұлжытпай орындауы, əділдігі, 
ұйымдас тырушылық қабілеті 
мен кəсіби біліктілігі əріптестері 
арасында жоғары бағаланды.

Қазақстан тəуелсіздігін алған-
нан кейін Саңғатжан Досымұлы 
егемен еліміздің ұлттық сот 
жүйе сін қалыптастыру ісіне бел-
сене атсалысты. Ол Қазақстан 
Респуб ликасы Жоғарғы 
Сотының əскери істер 
жөніндегі сот алқасы-
ның төрағасы, кейін 
Жоғарғы Соттың судья-
сы болды. Бұдан соң 
Қазақстан Республика-
сы Əскери сотының аза-
маттық істер жөніндегі 
сот алқасының төраға-
сы қызметін атқарып, 
əскери сот төрелігінің 
дамуына, сот тəжіри-
бесінің жетілдірілуіне 
жəне заңдардың біркелкі қолда-
нылуына елеулі үлес қосты. 

Саңғатжан Досымұлының 
судьялық қызметі үш онжыл-
дықтан астам уақытқа созыл-
ды. Осы жылдар ішінде ол заң-
ның үстемдігін қамтамасыз ету, 
азаматтардың құқықтары мен 
бостандықтарын қорғау, сот 
төрелігінің тəуелсіздігін нығай-
ту бағытында өлшеусіз еңбек 

сіңірді. Ол əрбір істі қарау ба-
рысында заң талаптарын ғана 
емес, адам тағдырын, əділеттілік 
қағидатын жəне қоғам мүддесін 
басты назарда ұстанды.

Əріптестері оны кəсіби білік-
тілігі жоғары, талапшыл əрі əділ 
басшы ретінде бағалайды. Жас 
судьялар мен заңгерлер үшін 
Саңғатжан Досымұлы əрдайым 
тəлімгер болып, мол тəжіри-
бесімен бөлісіп, олардың кəсі-
би қалыптасуына ерекше көңіл 
бөлді. Оның өмірлік ұстанымы 
– адал қызмет, əділ шешім жəне 
мемлекет мүддесіне қалтқысыз 
еңбек ету.

Мемлекет оның еңбегін жоға-
ры бағалады. Саңғатжан До-
сымұлы «Қазақстан Конститу-
циясына 10 жыл» мерейтойлық 
медалімен жəне «Құрмет» ор-
денімен марапатталды. Сонымен 
қатар ол запастағы əділет гене-
рал-майоры атағына ие болды. 
Бұл марапаттар – оның заң са-
ласындағы адал еңбегінің жəне 
мемлекет алдындағы зор қыз-
метінің айқын көрінісі. 

Қазақстан Республикасы Пре-
зидентінің 2010 жылғы 26 ақпан-
дағы №929 Жарлығымен құрмет-
ті демалысқа шыққанымен, оның 
есімі еліміздің сот жүйесінің қа-
лыптасуы мен даму тарихында 
ерекше орын алады. Көп жылғы 
тəжірибесі, кəсіби ұстанымы 
жəне əділдігі бүгінгі судьялар 
қауымы үшін өнеге болып қала 
береді. 

80 жас – адамның өмір жо-
лындағы маңызды белес. Бұл – 
артта қалған жылдарға есеп беру 
ғана емес, елге сіңірген еңбектің 
жемісін көретін, кейінгі ұрпаққа 
тағылым болатын кезең. Саңғат-
жан Досымұлының өмір жолы 
– заңға адалдықтың, мемлекетке 
қыз мет етудің, кəсіби шеберлік 
пен адамгершіліктің үлгісі.

Қазақ халқы «Əділ бидің 
елін дау араламайды» дейді. 
Осы ұстанымды өмірлік қағи-
дасына айналдырған Саңғатжан 
Досымұлы өзінің бүкіл саналы 
ғұмырын əділетке қызмет ету-
ге арнады. Оның қабылдаған 
шешімдері мен қалыптастырған 
құқықтық тəжірибесі еліміздің 
сот жүйесінің дамуына өзіндік із 
қалдырды.

Қадірменді Саңғатжан До-
сымұлы! Сізді 80 жасқа толған 

мерейтойыңызбен 
ш ы н  ж ү р е к т е н 
қ ұ т т ы қ т а й м ы з ! 
Сізге зор денсау-
лық, ұзақ ғұмыр, 
отбасыңызға аман-
дық, бақ-береке, 
ұрпақтарыңыздың 
қызығын көріп, ме-
рейіңіз арта беруін 
тілейміз. Еліміздің 
құқықтық мемле-
кет ретінде қалып-
тасуына қосқан өл-

шеусіз үлесіңіз, əділдік пен заң 
үстемдігі жолындағы қажырлы 
еңбегіңіз əрдайым жоғары баға-
ланып, кейінгі буын заңгерлер 
мен судьяларға үлгі болып қала 
берсін. Мерейіңіз үстем, абы-
ройыңыз асқақ, ғұмырыңыз ұзақ 
болғай!

Қазақстан Республикасы 
Əскери сотының ұжымы

Гендерлiк саясаттыњ табысты болуы тек зањдарѓа ѓана емес, 
ќоѓамныњ кµзќарасына байланысты. ¤кiнiшке ќарай, əлi к‰нге 
дейiн т±рмыстыќ мiндет тек əйелге ж‰ктелуi керек немесе бас-
шылыќ ќызмет ер адамдарѓа кµбiрек лайыќ деген ескi т‰сiнiктер 
кездеседi. М±ндай стереотиптер ќоѓамныњ дамуын тежейдi. 
Себебi таланттыњ, ќабiлеттiњ немесе кµшбасшылыќ ќасиеттiњ 
жынысы болмайды. Əрбiр адамѓа тењ м‰мкiндiк берiлген кезде 
ѓана мемлекет µзiнiњ адами капиталын толыќ пайдалана алады

¤НЕГЕ КИЕ

СОТ БИЛIГIНIЊ САРДАРЫ

ПАЙЫМ БАСШЫЛЫЌ ЌЫЗМЕТКЕ  ЕР АЗАМАТТАР 
ЃАНА ЛАЙЫЌ ДЕГЕН Т‡СIНIК ЌАТЕ

Биыл отставкадағы судья, запастағы әділет гене-
рал-майоры, Қазақстан Республикасы Жоғарғы 

Сотының бұрынғы судьясы, Қазақстан Республикасы 
Әскери сотының бұрынғы төрағасы, «Құрмет» ор-
денінің иегері Саңғатжан Досымұлы Тасмағамбетов 
мерейлі 80 жасқа толып отыр. Бұл – заң үстемдігін 
қамтамасыз етуге, тәуелсіз Қазақстанның сот жүйесін 
қалыптастыруға және әділ сот төрелігін дамытуға ар-
налған саналы ғұмырдың айтулы белесі.

Конституцияда қазақ тіліне мемлекеттік 
тіл мəртебесі берілген. Бұл – тек құқықтық 
норма ғана емес, елдің стратегиялық даму 
бағытын айқындайтын маңызды қағида. 
Мемлекеттік тілдің беделі мемлекеттік ор-
гандардың күнделікті жұмысында, халыққа 
көрсетілетін қызметтің сапасында жəне заң 
үстемдігін қамтамасыз ететін институттар-
дың қызметінде нақты көрініс табуы тиіс. 
Қазіргі таңда мемлекеттік қызмет жүйесі 
қоғам мен мемлекет арасындағы байланыс-
ты нығайтатын маңызды институт болып 
табылады. Мемлекеттік қызметші – мем-
лекет саясатын жүзеге асырушы ғана емес, 
заң талаптарын сақтаудың, азаматтардың 
құқығы мен заңды мүддесін қорғаудың үл-
гісі. Сондықтан мемлекеттік қызметшінің 
мемлекеттік тілді жетік меңгеруі, ресми құ-
жаттарды сауатты дайындауы жəне азамат-
тармен мемлекеттік тілде еркін қарым-қа-
тынас жасауы кəсіби міндеттің ажырамас 
бөлігіне айналды.

 «Қазақстан Республикасындағы тіл ту-
ралы» заңда мемлекеттік тілдің мемлекеттік 
басқару, заң шығару, сот ісін жүргізу жəне 
іс қағаздарын жүргізу тілі екендігі нақты 
белгіленген. Сонымен бірге сот ісін жүр-
гізу туралы заңнамада азаматтардың мем-
лекеттік тілде сотқа жүгінуіне, өз құқығын 
қорғауына жəне қажетті жағдайда аудар-
машының көмегін пайдалануына кепілдік 
берілген. Бұл – құқық үстемдігі қағидатта-
рының нақты көрінісі. Мемлекеттік тілде 
сот ісін жүргізу азаматтардың сотқа деген 
сенімін арттыруға ықпал етеді. Азамат өзіне 
қатысты сот актілерінің мазмұнын толық 
түсініп, құқығы мен міндетін нақты ұғынған 
кезде сот төрелігінің əділдігіне деген сенім 
қалыптасады. Сондықтан сот құжаттары-
ның мазмұндық сапасымен қатар, олардың 
тілдік сауаттылығы мен терминологиясы-
ның дəлдігі де ерекше маңызға ие.

Сонымен қатар сот жүйесінде мемле-
кеттік қызметшілердің кəсіби тілдік құзы-
реттілігін арттыру мəселесіне де ерекше на-
зар аударылуда. Түрлі оқыту семинарлары, 
тілдік курстар, құқықтық терминологияны 
біріздендіруге арналған əдістемелік жұмыс-
тар тұрақты түрде ұйымдастырылып келеді. 
Бұл шаралардың барлығы мемлекеттік тіл-
дің ресми-құқықтық стильдегі қолданылу 
мəдениетін қалыптастыруға бағытталған.

Дегенмен, мемлекеттік тілдің мемлекет-
тік қызметтегі орны тек заң талабын орын-
даумен шектелмеуі тиіс. Бұл – əрбір мем-
лекеттік қызметшінің ішкі мəдениетінің, 

азаматтық ұстанымының жəне кəсіби жа-
уапкершілігінің көрсеткіші. Мемлекеттік 
тілде сауатты сөйлей білу, ресми құжаттар-
ды əдеби тіл нормаларына сəйкес рəсімдеу, 
құқықтық терминдерді орынды қолдану 
– бүгінгі мемлекеттік қызметшінің кəсіби 
бейнесінің ажырамас бөлігі.

Мемлекеттік тілдің құқықтық саладағы 
қолданылуы тек аударма жасаумен неме-
се құжаттарды қазақша рəсімдеумен ғана 
өлшенбейді. Ең бастысы – құқықтық ой-
лау жүйесінің мемлекеттік тілде қалыпта-
суы. Құқықтық терминдердің бірізді қолда-
нылуы, заң мəтіндерінің тілдік сапасының 
жоғары болуы жəне құқықтық құжаттардың 
мазмұны мен тілінің үйлесімділігі құқық 
қолдану тəжірибесінің тиімділігін артты-
рады. Сонымен бірге мемлекеттік тілдің 
дамуы əрбір мемлекеттік қызметшінің жеке 
жауапкершілігіне де байланысты. Қазақ 
тілін құрметтеу – заң талабын орындау ғана 
емес, ұлттық құндылықтарды қадірлеу, 
мемлекетке деген адал қызметтің белгісі. 
Əрбір қызметкер мемлекеттік тілді жетіл-
діруге ұмтылып, кəсіби сөздік қорын байы-
тып, ресми іс қағаздарын сауатты жүргізуге 
ерекше көңіл бөлген жағдайда ғана мемле-
кеттік тілдің беделі арта түседі.

Тіл – ұлттың жаны, мемлекеттің тұғыры. 
Ал мемлекеттік қызмет – халыққа қызмет 
етудің ең жоғары үлгісі. Осы екі ұғымның 
сабақтастығы қоғамның тұрақты дамуы мен 
елдің өркендеуіне негіз болады. Сондықтан 
мемлекеттік қызметтің барлық саласында, 
əсіресе сот жүйесінде қазақ тілінің қолда-
нылу аясын кеңейту, оның сапасын арттыру 
жəне құқықтық терминологияны жетілдіру 
бағытындағы жұмыс үздіксіз жалғаса беруі 
тиіс.

Мемлекеттік тілдің мемлекеттік қыз-
меттегі орны – тəуелсіз Қазақстанның 
құқықтық жəне демократиялық даму жо-
лындағы маңызды көрсеткіштің бірі.  Мем-
лекеттік тілдің мерейі үстем болған жерде 
заңның да беделі жоғары, азаматтардың 
құқықтары сенімді қорғалады, қоғамдағы 
əділдік пен келісім нығая түседі. Сондықтан 
мемлекеттік тілді дамыту – ел болашағына 
бағытталған ортақ міндет əрі əрбір мемле-
кеттік қызметшінің абыройлы борышы.

Айгерім МƏЛІКОВА,
Атырау қаласы əкімшілік 

құқық бұзушылықтар жөніндегі 
мамандандырылған соты əкімшісінің 

бас маманы – сот мəжілісінің хатшысы 

Тәуелсіз Қазақстанның ең басты құндылығының бірі – мемлекеттік 
тілі. Қазақ тілі – халқымыздың тарихи жадын, ұлттық дүниетаны-

мын, мәдениеті мен рухани болмысын ұрпақтан ұрпаққа жеткізетін 
қасиетті мұра. Мемлекеттік тілдің қоғам өмірінің барлық саласында 
кеңінен қолданылуы – тәуелсіздіктің баянды болуының, ел бірлігінің 
нығаюының және құқықтық мемлекеттің қалыптасуының маңызды 
алғышарты.

Тiл — ±лттыњ жаны, 
мемлекеттiњ т±ѓыры

маттық қоғамның нығаюына ықпал 
етеді.

Гендерлік теңдік – сəнге айналған 
ұран емес, заманауи қоғамның өмір 
сүру қағидасы. Əділеттілік үстемдік 
құрған, əр адамның еңбегі бағаланатын, 
əйел мен ер азамат бірін-бірі толықты-
рып, ортақ мақсатқа жұмылатын қоғам 
ғана шынайы өркениетке қол жеткізе 
алады. Қазақстанның болашағы да дəл 
осындай өзара құрметке, тең мүмкін-
дікке жəне адам қадірін жоғары қоятын 
қоғамдық санаға негізделген кезде ғана 
жарқын болмақ. 

Парида БАЙНАЗАРОВА,
Маңғыстау облысы

Қарақия аудандық сотының 
судьясы

емес, керісінше оның нығаюына қыз-
мет етеді. Ерлі-зайыптылардың өзара 
сыйластығы, ортақ жауапкершілігі, 
бала тəрбиесіне тең дəрежеде қатысуы 
– берік отбасының басты тірегі. Мұн-
дай отбасында өскен ұрпақ та əділдік 
пен құрметті өмірлік қағида ретінде 
қабылдайды. Сондықтан гендерлік мə-
дениет ең алдымен отбасында қалып-
тасады.

Бүгінгі Қазақстан – əйелдердің мүм-
кіндігін кеңейтіп, олардың қоғамдағы 
орнын нығайтуға бағытталған жүйелі 
саясат жүргізіп отырған мемлекет. Бұл 
бағыттағы реформалар елдің халықа-
ралық беделін арттырып қана қоймай, 
экономиканың дамуына, əлеуметтік 
тұрақтылықтың сақталуына жəне аза-

көбірек лайық деген ескі түсінік-
тер кездеседі. Мұндай стереотиптер 
қоғамның дамуын тежейді. Себебі та-
ланттың, қабілеттің немесе көшбас-
шылық қасиеттің жынысы болмайды. 
Əрбір адамға тең мүмкіндік берілген 
кезде ғана мемлекет өзінің адами ка-
питалын толық пайдалана алады. Ген-
дерлік теңдік отбасының əлсіреуіне 

Қазақстан бұл бағытта соңғы жыл-
дары батыл шешімдер қабылдады. 2024 
жылы Мемлекет басшысы əйелдер мен 
балалардың құқықтарын қорғауды кү-
шейтетін заңға қол қойды. Қоғам ара-
сында «Салтанат заңы» деген атаумен 
кеңінен танылған бұл құжат тұрмыс-
тық зорлық-зомбылыққа қарсы күрес-
тің жаңа кезеңін бастады. Заң аясында 

ленің бірі – тұрмыстық зорлық-зом-
былық. Əлемдік статистика бұл мəсе-
ленің ешбір елді айналып өтпейтінін 
дəлелдейді. Зорлық-зомбылық тек бір 
адамның тағдырын ғана емес, тұтас 
қоғамның болашағын əлсіретеді. От-
басындағы қорқыныш пен қатыгездік 
ортада өскен баланың болашақта 
толыққанды тұлға болып қалыпта-
суы қиын. Сондықтан бұл мəселе-
ге құқықтық, тəрбиелік жəне мəдени 
құндылықтар тұрғысынан да қарау 
қажет.

(Соңы. Басы 1-бетте)

Бүгінде қазақстандық əйелдер 
мемлекет өмірінің барлық саласында 
жемісті еңбек етіп келеді. Ханымдар 
отбасының ұйытқысы болып, ұрпақ 
тəрбиесі мен ұлттық құндылықтарды 
дəріптеуде. Осы екі жауапкершілікті 
қатар алып жүру – үлкен қажыр мен 
төзімді талап етеді. Сондықтан қоғам 
əйел еңбегін бағалап қоймай, оның 
кəсіби жəне отбасылық міндеттерін 
үйлестіруге қолайлы жағдай жасауға 
ұмтылуы тиіс.

Соңғы жылдары Қазақстанда əйел-
дердің саяси белсенділігі айтарлықтай 
артты. Парламент пен жергілікті мəсли-
хаттарда əйелдерге арналған квоталар-
дың енгізілуі олардың шешім қабылдау 
деңгейіндегі үлесін көбейтті. Мемле-
кеттік қызметкерлердің жартысынан 
астамын əйелдер құрайды. Басшылық 
қызметтердегі жəне сот жүйесіндегі 
əйелдердің саны да жылдан-жылға 
өсуде. Яғни, қоғамның əйелдердің 
басқарушылық қабілетіне деген сенімі 
нығайып келе жатыр.

Экономикалық салада да оң өзгеріс 
байқалады. Əйелдер кəсіпкерлігі ел 
экономикасының маңызды бөлігіне ай-
налды. Мыңдаған кəсіпкер əйел жаңа 
жұмыс орнын ашып, инновациялық 
жобаларды жүзеге асырып, өңірлердің 
əлеуметтік-экономикалық дамуына 
елеулі үлес қосуда. Қазіргі таңда шағын 
жəне орта бизнес субъектілерінің ша-
мамен жартысын əйелдер басқарады. 

Дегенмен гендерлік теңдікке қол 
жеткізу жолындағы ең күрделі мəсе-

құқық қорғау органдарының жауап-
кершілігі күшейтіліп, əрбір арыздың 
міндетті түрде тіркелуі қамтамасыз 
етілді. Əлеуметтік желілерде немесе 
бұқаралық ақпарат құралдарында жа-
рияланған зорлық-зомбылық белгілері 
де назардан тыс қалмайтын болды. 

Гендерлік саясаттың табысты бо-
луы тек заңдарға ғана емес, қоғамның 
көзқарасына байланысты. Өкінішке 
қарай, əлі күнге дейін тұрмыстық 
міндет тек əйелге жүктелуі керек не-
месе басшылық қызмет ер адамдарға 

тардың құқықтары мен бостандықта-
рын қорғауға, сот билігінің беделі мен 
тəуел сіздігін нығайтуға, жас судьялар-
дың кəсіби қалыптасуына өлшеусіз 
үлес қостыңыздар.

Қабылдаған əрбір шешімдеріңіз 
бен ұстанған қағидаттарыңыз заңға 
деген құрметтің, кəсіби адалдықтың 
жəне азамат алдындағы жауапкер-
шіліктің айқын көрінісі болды.

Сіздердің есімдеріңіз Қазақстан-
ның судьялар қауымдастығы тарихын-
да кəсібиліктің, парасаттылықтың, 
əділдіктің жəне адамгершіліктің 
жарқын үлгісі ретінде əрдайым ерек-
ше құрметпен аталатын болады. Құр-
метті отставка – ұзақ жылғы мінсіз 
қызметтің заңды қорытындысы əрі 
мемлекет тарапынан көрсетілген 
жоғары сенім мен құрметтің белгісі.

ҚР Судьялар одағы сіздерге сот 
жүйесінің дамуына, заң үстемді-
гін нығайтуға жəне əділ сот төрелі-
гін қамтамасыз етуге қосқан өл-
шеусіз үлес теріңіз үшін шынайы 
ризашылығын білдіреді.

Сіздерге зор денсаулық, ұзақ ғұ-
мыр, отбасыларыңызға бақ-береке, 
сарқылмас күш-қуат, руха ни байлық 
пен баянды бақыт тілеймін. Алдағы 
өмір жолдарыңыз мазмұнды кездесу-
лерге, игі бастамаларға, ұрпақ тəрби-
есіне қосар өнегелі үлестеріңізге жəне 
жаңа жетістіктерге толы болсын.

Сіздердің өмірлік жəне кəсіби 
ұстанымдарыңыз, əділдікке адал қы-
змет еткен өнегелі жолдарыңыз Қа-
зақстанның судьялар қауымының жас 
буыны үшін əрдайым үлгі болып қала 
береді.

Досжан ƏМІР,
ҚР Судьялар одағының төрағасы 

Сіздерге зор денсаулық, отбасы-
ларыңызға амандық, кəсіби табыс, 
сарқылмас күш-жігер, даналық пен 
парасат, жаңа жетістіктер мен биік бе-
лестер тілейміз. Мемлекет пен қоғам 
артқан зор сенімді лайықты ақтап, 
əділдік пен заң үстемдігін қамтамасыз 
ету жолындағы абыройлы қызмет-
теріңіз əрдайым табысты болғай!

Сондай-ақ, бүкіл саналы ғұмырын 
сот жүйесіне арнап, заң үстемдігін 
қамтамасыз ету жолында адал қыз-

мет еткен əріптестеріміз – Қарағанды 
облыстық сотының төрағасы Əріпов 
Ерден Рауанұлын  жəне Шығыс Қа-
зақстан облыстық сотының төрағасы 
Көміршінов Манат Ғалымұлын Мем-
лекет басшысының Жарлығымен құр-
метті отставкаға шығуларымен құт-
тықтаймыз! Сіздердің кəсіби өмір 
жолдарыңыз – жоғары жауапкершілік-
тің, адал қызметтің, əділдікке деген 
берік ұстанымның жəне сот қызметі-
не деген шынайы жанашырлықтың 
жарқын үлгісі. Ұзақ жылдар бойы сот 
төрелігін жүзеге асыру барысында Сіз-
дер заң үстемдігін берік сақтап, азамат-

көрініс тауып, сот төрелігінің сапа-
сын жаңа деңгейге көтеретініне еш 
күмəніміз жоқ.

Бүгінде еліміздің сот жүйесі 
қарқынды жаңғыру кезеңін бастан өт-
керуде. Əділ сот төрелігінің халықа-
ралық стандарттарын орнықтыру, сот 
қызметінің ашықтығы мен тиімділігін 
арттыру, сот билігінің беделін нығайту 
жəне азаматтардың сотқа деген сенімін 
күшейту – баршамыздың ортақ мақ-
сатымыз. Осы игі міндеттерді жүзеге 

асыруда Сіздердің кəсіби білімдеріңіз, 
өмірлік тəжірибелеріңіз бен адал қыз-
меттеріңіз еліміздің құқықтық мемле-
кет ретінде одан əрі дамуына қомақты 
үлес қосады деп сенім білдіреміз.

Қазақстан Республикасының 
Судья лар одағы сіздердің кəсіби қыз-
меттеріңізде əрдайым сенімді əріптес 
əрі қолдаушы болуға дайын. Алдағы 
уақытта да əділдік пен заң үстемдігін 
қамтамасыз ету жолында қажырлы ең-
бек етіп, сот билігінің абыройын арт-
тыруға жəне мемлекетіміздің игілігі 
жолында адал қызмет ете берулеріңіз-
ге тілектеспіз.

Əрбір судья – сот билігінің абыро-
йын айқындайтын тұлға. Сондықтан 
Сіздер аға буын қалыптастырған 
тағылымды дəстүрді жалғастырып, 
олардың мол тəжірибесін заман тала-
бына сай жаңашылдықпен ұштасты-
ра отырып, əділ сот төрелігін жүзеге 
асыруға, заңның үстемдігін нығайтуға 
жəне азаматтардың сотқа деген сенімін 
арттыруға өз үлестеріңізді қосады деп 
үміт артамыз. Бұл бағыттағы қажырлы 
еңбектеріңіз құқықтық мемлекеттің 
орнығуына, қоғамдық тұрақтылықтың 

нығаюына жəне əділдік қағидаттары-
ның салтанат құруына қызмет ететіні 
сөзсіз.

Судья – əділдіктің жаршысы, заң 
мен құқықтық тəртіптің берік кепілі. 
Əрбір қабылданатын сот актісі аза-
маттардың тағдырына, қоғамдағы 
құқықтық мəдениетке жəне мемлекет-
ке деген сенімге тікелей ықпал етеді. 
Сондықтан кəсіби біліктілік, əділдік, 
тəуелсіздік, адалдық, парасаттылық 
пен жоғары жауапкершілік судья 
қызметінің басты ұстанымдары бо-
лып қала береді. Осы асыл қасиеттер 
Сіздердің қызметтеріңізден əрдайым 

(Соңы. Басы 1-бетте)

Сіздер жаңа қызметтеріңізде сот-
тардың тиімді жұмысын ұйымдасты-
рып, судьялардың тəуелсіздігі мен 
кəсіби қызметіне қолайлы жағдай қа-
лыптастыру, сот төрелігінің сапасын 
арттыру, азаматтардың құқықтары 
мен заңды мүдделерін сенімді қорғау 
бағытындағы жауапты міндеттерді 
абыроймен атқарып, еліміздің сот 
жүйесінің одан əрі нығаюына елеулі 
үлес қосады деп сенеміз.

Сонымен қатар, ҚР Президентінің 
Жарлығымен судья лауазымына алғаш 
рет жəне қайта тағайындалған əріптес-
терімізді шын жүректен құттықтаймыз! 
Сіздерге жүктелген жоғары сенім – 
кəсіби біліктіліктеріңіз бен заңға адал 
қызмет ету қағидаттарының лайықты 
бағалануының айқын көрінісі. Сіздер 
азаматтардың құқықтары мен бостан-
дықтарын қорғау, заң үстемдігін қамта-
масыз ету жəне қоғамдағы əділдік қағи-
даттарын берік орнықтыру жолындағы 
аса жауапты əрі мəртебелі міндетті абы-
роймен атқаруға қадам басып отырсы-
здар.

ЖАС КЕЛСЕ IСКЕ

Ел экономикасының 
қарқынды дамуы ең 

алдымен еңбек адамы-
ның қауіпсіздігіне байла-
нысты. Қаншалықты жаңа 
технология енгізіліп, өн-
діріс көлемі артқанымен, 
адам өмірі мен денсау-
лығы қорғалмаса, ешбір 
жетістік толыққанды нәти-
же ретінде бағаланбай-
ды. Сондықтан еңбек 
қауіпсіздігі – тек еңбек 
қатынастарының емес, 
мемлекеттің әлеуметтік 
саясатының маңызды 
бағыты.

Қазақстанда бұл мəселеге 
соңғы жылдары ерекше назар ау-
дарылып келеді. Заңнамалық база 
жетілдіріліп, еңбек қауіпсіздігі са-
ласындағы мемлекеттік бақылау 
күшейтілуде, өндірістегі жазата-
йым оқиғалардан міндетті сақтан-
дыру жүйесі кеңейіп келеді. Бү-
гінде елімізде 4 миллионға жуық 
жұмыскер міндетті сақтандырумен 
қамтылған. Бұл – жұмыскердің 
құқықтарын қорғауға бағытталған 
маңызды əлеуметтік тетіктердің 
бірі. Дегенмен, өндірістегі қауіп-қа-
тер толық жойылды деуге əлі ерте.

2025 жылдың қорытындысы 
бойынша Қазақстанда өндірісте 2 
328 жазатайым оқиға тіркелді. Бұл 
алдыңғы жылмен салыстырған-
да төмен болғанымен, жыл сайын 
мыңдаған азаматтың жарақат алуы, 
жүздеген адамның қаза табуы ең-
бек қауіпсіздігін одан əрі жетілдіру 
қажеттігін көрсетеді. Жарақатта-
нудың басым бөлігі өңдеу өнер-
кəсібінде, тау-кен өндірісінде,ме-
таллургияда,құрылыс саласында 
тіркеледі. Бұл салаларда ауыр тех-
ника, жоғары қысым, биіктікте 
жұмыс істеу, жарылыс қаупі, хи-
миялық заттар сияқты өндірістік 
тəуекелдер жоғары болғандықтан, 
қауіпсіздік талаптары да барынша 
қатаң сақталуы тиіс.

Жазатайым оқиғаларды зерттеу 
олардың басым бөлігі адами фактор 
мен ұйымдастырудағы кемшілік-
терден туындайтынын көрсетеді. 
Атап айтқанда, жұмысты дұрыс 
ұйымдастырмау, техникалық қа-

уіпсіздіктің  сақталмауы, еңбек қа-
уіпсіздігі бойынша оқытудың жет-
кіліксіздігі, өндірістік бақылаудың 
əлсіздігі,жабдықтардың тозуы, қыз-
меткерлердің қауіпсіздік талапта-
рына салғырт қарауы себеп болуда. 
Бұл факторлар жағдайдың техника-
лық мəселеден гөрі басқару мəде-
ниеті мен корпоративтік жауапкер-
шілікке қатысты екенін аңғартады.

Жалпы соңғы жылдары елімізде  
еңбек қауіпсіздігі саласында маңы-
зды реформалар жүзеге асырыл-
ды. Мəселен,  2030 жылға де йінгі 
Қауіпсіз еңбек тұжырымдамасы 
қабылданып, еңбек тəуекелдерін 
алдын ала бағалау, цифрлық мо-
ниторингті енгізу, профилактика-
лық бақылауды күшейту бағытын-
дағы жұмыстар басталды. Бірқатар 
кəсіпорын халықаралық Vision Zero 
(«Нөлдік жарақаттану») қағидаты-
на қосылып, өндірісте қауіпсіздік 
мəдениетін қалыптастыруға ден 
қойды. Сонымен қатар еңбек қа-
уіпсіздігі менеджменті жүйелері 
енгізіліп, өндірістерде тəуекел-
дерді бағалау тəжірибесі кеңейіп 
келеді. Зиянды еңбек жағдайында 
жұмыс істейтін азаматтарды əлеу-
меттік қорғау шаралары күшей-
тіліп, міндетті сақтандыру жүйесі 
жетілдірілуде. Мұның барлығы жа-
затайым оқиғалардың алдын алуға 
бағытталған маңызды қадамдар.

Өндірістегі жазатайым оқиға-
лардан міндетті сақтандыру жүйесі 
еңбек адамының əлеуметтік қорға-
луын қамтамасыз етеді. Жазатайым 
оқиға салдарынан жұмыскер ең-
бекке жарамдылығынан айырыл-
са немесе қаза тапса, сақтандыру 
төлемдері оның өзіне немесе от-
басы мүшелеріне қаржылық қол-
дау көрсетеді. Бұл жүйе жұмыс 
берушінің жауапкершілігін де кү-
шейтеді. Өйткені, еңбек қауіпсіздігі 
талаптарын сақтау тек заң талабы 
ғана емес, кəсіпорынның əлеумет-
тік жауапкершілігінің маңызды өл-
шеміне айналып келеді.  

Дамыған елдердің тəжірибесі 
еңбек қауіпсіздігіне жұмсалған ин-
вестицияның экономикалық тиімді 
екенін дəлелдейді. Германия, Фин-
ляндия, Жапония сияқты мемле-
кеттерде өндірістік тəуекелдерді 
алдын ала бағалау, қызметкерлерді 
тұрақты оқыту жəне қауіпсіздік та-
лаптарының сақталуын цифрлық 

бақылау жақсы жолға қойылған. 
Сарапшылардың айтуынша, Қа-
зақстан да осы бағытта цифрлан-
дыруды енгізіп, өндірістік қауіп-қа-
терді ерте анықтайтын жүйелерді 
дамытуға басымдық беріп келеді.

Жалпы қауіпсіз еңбек жағдайын 
қалыптастыруды тек мемлекеттік 
органдардың міндеті деп қарауға 
болмайды. Бұл жерде мемлекет 
тиімді заңнамалық жəне бақылау 
жүйесін қалыптастыруы, жұмыс 
беруші – қауіпсіз еңбек жағда йын 
қамтамасыз етуі, кəсіподақтар – 
қоғамдық бақылауды күшейтуі, 
сақтандыру ұйымдары алдын алу 
шараларын қолдауы, ал жұмыс-
керлер қауіпсіздік талаптарын қа-
таң сақтауы қажет.Тек осындай 
серіктестік болған жағдайда ғана 
өндіріс тегі жазатайым оқиғалардың 
санын едəуір азайтуға болады.

Ел экономикасының дамуы за-
уыттар мен фабрикалардың, шах-
талар мен құрылыс алаңдарының, 
көлік пен энергетика салаларының 
тұрақты жұмысына байланысты. 
Ал сол өндірістердің жүрегі – еңбек 
адамы. Сондықтан еңбек қауіпсізді-
гі мəселесі тек өндірістік талап 
емес, мемлекеттің əлеуметтік сая-
сатының басты басымдықтарының 
бірі бола беруі тиіс. Мұны   Пре-
зидентіміз Қасым-Жомарт Тоқаев 
та үнемі айтып келеді.Мемлекет 
басшысы бірнеше рет еңбек адамы-
ның мəртебесін көтеру, қауіпсіз ең-
бек жағдайын қамтамасыз ету жəне 
əлеу меттік əділеттілікті нығайту 
мəселелеріне ерекше назар аудар-
ды. Бұл бағыттағы мемлекеттік 
саясаттың түпкі мақсаты – эконо-
микалық өсім мен əлеуметтік жау-
апкершіліктің теңгерімін қамтама-
сыз ету.

Тоқетерін айтқанда, Қазақстан 
еңбек адамының қадірін арттыра-
тын, қауіпсіз еңбек мəдениетін қа-
лыптастыратын ел болуы керек. Се-
бебі кез келген мемлекеттің басты 
байлығы – табиғи ресурстары емес, 
адам капиталы. Адам өмірінен 
қымбат ештеңе жоқ. Сондықтан ең-
бек қауіпсіздігіне қатысты іс-ша-
раларды ширатып, оларға қажет 
қаржы  дер кезінде бөлініп отырса 
құба-құп.  

А ТҰРМАҒАНБЕТОВА,
«Заң газеті» 

ЕЊБЕК ЌАУIПСIЗДIГI

АДАМ ¤МIРIНЕН ЌЫМБАТ 
ЕШТЕЊЕ ЖОЌ

Ќ¦РЫЛТАЙ

2026 жылғы 23 тамызда Қазақстан Республикасы Құрыл-
тайының депутаттарын сайлау өтеді.

Денсаулық жағдайына, отбасының сырқат мүшесіне күтім 
жасау себебіне, сондай-ақ сайлау учаскелерi құрылмаған 
шалғайдағы және қатынасу қиын аудандарда болуына бай-
ланысты дауыс беру күні сайлау учаскесіне келе алмайтын 
Қазақстан Республикасының азаматтары дауыс беруге ар-
налған үй-жайдан тыс жерде дауыс беруге құқылы. 

Ол үшін сайлаушы дауыс беру күні (2026 жылғы 23 тамыз) 
жергілікті уақытпен сағат 12:00-ден кешіктірмей, өзінің тiр-
келген аумағындағы учаскелік сайлау комиссиясына барып, 
болатын жері бойынша дауыс беруді ұйымдастыру туралы 
жазбаша өтініш беруі қажет. 

Дауыс беру күні учаскелік сайлау комиссиясының мүшесі 
берілген өтініш негізінде және жеке басын куәландыратын құ-
жатты ұсынғаннан кейін сайлаушыға дауыс беруге арналған 
бюллетень береді. Дауыс беруге арналған бюллетеньді алу 
фактісі өтініште сайлаушының қолымен куәландырылады. 

Учаскелік сайлау комиссиясының бюллетеньді берген 
мүшесі оған өзінің қолын қояды, сондай-ақ сайлаушының 
өтінішіне қол қояды. Дауыс беруді өткізу кезінде сайлаушы-
ның ерік білдіру құпиясының міндетті сақталуы қамтамасыз 
етіледі.  

Қазақстан Республикасының 
Орталық сайлау комиссиясы

Қазақстан Республикасының сайлау 
учаскелерінен тыс жерде дауыс беру

ЖАЊА КОНСТИТУЦИЯ — ЖАЊАРУ 
МЕН ЖАУАПКЕРШIЛIК ЖОЛЫ

ТАЛЌЫ К¤ЗЌАРАС

Т‡ЙТКIЛ ДЕРЕК ПЕН ДƏЙЕК

Жаңа Конституцияға сəйкес, заң 
шығару қызметі жаңа деңгейге кө-
терілмек. Екі палаталы Парламенттің 
орнына бір палаталы Құрылтай құры-
лады. Құрылтайдың негізгі міндеті – 
сапалы заңдар қабылдап, мемлекеттік 
басқарудағы бюрократиялық кедер-
гілерді азайту жəне қоғамның өзекті 
мəселелеріне жедел үн қату.

Жаңа Құрылтай 145 депутаттан 
тұрады жəне олар бес жыл мерзімге 
пропорционалды сайлау жүйесі 
арқылы, яғни партиялық тізім бо-
йынша сайланады. Депутат болу үшін 
Қазақстан Республикасының азаматы 
болуы, 25 жасқа толуы жəне соңғы 
он жыл бойы ел аумағында тұрақты 
тұруы қажет.

Конституцияға сəйкес, Құрылтай 
заңдар мен конституциялық заңдар-
ды қабылдайды, Үкіметтің қызметі-
не бақылау жасайды, мемлекеттік 
маңызы бар мəселелерді қарайды 
жəне Президентпен бірлесіп бірқатар 
жоғары мемлекеттік лауазымдарға 
тағайын дауларды келіседі. Сонымен 
қатар, депутаттардың тəуелсіздігін 
қамтамасыз ету үшін олардың қол-
сұғылмаушылық кепілдіктері сақта-
лады.

Заң шығару рəсімдерін жеңілдету, 
мемлекеттік басқарудың тиімділігін 
арттыру жəне қазіргі заман талап-
тарына сай жұмыс істейтін басқару 
жүйесін қалыптастыру – Жаңа Конс-

титуцияның мақсаты. Сонымен бірге 
цифрландыру мен жасанды интеллект 
дəуірінде мемлекеттік институттар-
дың жедел əрі ашық жұмыс істеуіне 
ерекше мəн беріледі.

Бұл өзгерістер елдің дамуына тың 
серпін берері хақ. Əрбір заң халықтың 
əл-ауқатын арттыруға, азаматтардың 
құқықтары мен бостандықтарын 
қорғауға жəне мемлекеттің тұрақты 
дамуын қамтамасыз етуге бағытталуы 
тиіс. Сондықтан жаңа Конституция 
бізге зор жауапкершілік жүктейді.

Алдағы уақытта Құрылтайдың жұ-
мысы ашықтық, əділдік жəне кəсі-
билік қағидаттарына негізделмек. 
Мемлекеттік биліктің барлық тармағы 
ел игілігі үшін бірлесе қызмет еткенде 
ғана Қазақстанның болашағы жарқын 
болмақ. Жаңа Конституция – бұл тек 

заңдар жинағы емес, ол еліміздің ке-
лешек дамуының берік негізі. Оның 
басты құндылығы – халықтың мүд-
десін қорғау, əділетті қоғам құру жəне 
мемлекетіміздің өркендеуіне қызмет 
ету.

Жалпы алғанда, жаңа Конституция-
да ұсынылған өзгерістер мемлекеттік 
билік жүйесін жаңғыртуға, заң шығару 
сапасын жақсартуға жəне мемлекеттік 
органдардың өзара іс-қимылын тиімді 
ұйымдастыруға бағытталған. 

Бұл ретте Конституция елімізде 
азаматтық қоғамның орнығуы мен 
құқық үстемдігінің бекуіне барынша 
ықпал етіп, тиімді билік жүйесінің 
қалыптасуы мен ұлттық заңнаманың 
дамуын жəне басқа да қоғамдық инс-
титуттардың сындарлы жұмыс атқа-
руын қамтамасыз ететін нормативтік 
негізі мықты, өміршең де маңызды 
құжат екендігі бүгінгі таңда мойын-
далған ақиқат.

Əлібек НҰРҒАЛИЕВ, 
Батыс Қазақстан облысы Казталов 

аудандық сотының төрағасы 

Қазақстанның саяси жүйесін жетілдіруге бағытталған 
маңызды тарихи қадам – еліміздің жаңа Конституциясы. 

Өзгерістердің басты мақсаты – мемлекеттік басқаруды заман 
талабына сай жаңғыртып, заң шығару ісінің тиімділігін арттыру 
және халықтың мүддесіне қызмет ететін басқару жүйесін қа-
лыптастыру болып отыр. 

2022 жылғы республикалық рефе-
рендум нəтижесінде Конституцияға ен-
гізілген өзгерістер мен толықтырулар 
еліміздің саяси жаңғыруының жаңа ке-
зеңін айқындады. Бұл реформалардың 
негізгі мақсаты – мемлекеттік басқа-
ру жүйесін жетілдіру, азаматтардың 
құқықтарын қорғау тетіктерін күшейту 
жəне қоғамның мемлекеттік шешімдер 
қабылдау үдерісіне қатысу мүмкіндік-
терін кеңейту болды.

Конституциялық реформалардың 
маңызды нəтижелерінің бірі – «Күшті 
Президент – ықпалды Парламент 
– есеп беретін Үкімет» қағидатының 
орнығуы. Бұл мемлекеттік билік тар-
мақтарының арасындағы тепе-теңдік-
ті нығайтып, олардың жауапкершілігін 
арттыруға бағытталған маңызды қадам 
болды. Жаңа Конституция аясында аза-
маттардың құқықтарын қорғауға ерекше 
көңіл бөлінді. Конституциялық Соттың 
құрылуы – осының айқын дəлелі. Бұрын 
азаматтар өздерінің конституциялық 
құқықтарының бұзылғаны жөнінде ті-
келей жүгіну мүмкіндігіне ие болмаса, 
бүгінде əрбір азамат Конституциялық 
Сотқа жүгініп, өзінің негізгі құқықтары 
мен бостандықтарын қорғауға мүмкін-
дік алды. Бұл құқықтық мемлекеттің 
маңыз ды белгілерінің бірі. 

Сонымен қатар, Конституцияда 
жер мен табиғи ресурс тардың халыққа 
тиесілі екендігі туралы қағидат нақты 
айқындалды. Бұл өзгеріс ұлттық бай-

лықты əділ пайдалану мен қоғам мүд-
десін қорғауға бағытталған маңызды 
құқықтық нормаға айналды.

Конституциялық реформалар сот 
жүйесін жетілдіруге де серпін берді. 
Соттардың тəуелсіздігін қамтамасыз 
ету, əділ сот төрелігін жүзеге асыру 
жəне азаматтардың сотқа деген сенімін 
арттыру – құқықтық реформалардың 
басты міндеттерінің бірі болып қала бе-
реді.

Қазіргі таңда елімізде заң үстемді-
гін қамтамасыз ету, адам құқықтарын 
қорғау жəне құқықтық мəдениетті қа-
лыптастыру бағытындағы жұмыстар 
жүйелі түрде жүргізілуде. Бұл міндет-
терді жүзеге асыруда Конституцияның 
рөлі ерекше. Өйткені Ата Заң – əрбір 
азаматтың құқықтық қорғанының кепілі 
əрі мемлекетіміздің тұрақты дамуының 
негізгі құжаты.

Жаңа Конституция – жай ғана 
құқықтық құжат емес, ол Əділетті Қа-
зақстанды құру жолындағы маңызды 
қоғамдық келісімнің көрінісі. Сон-
дықтан əрбір азамат Конституцияның 
мəні мен маңызын терең түсініп, оның 
қағидаттарын құрметтеуі тиіс.  Ата Заңға 
деген құрмет – мемлекетке деген құр-
мет. Ал заң үстемдігі орныққан қоғамда 
əділдік те, тұрақтылық та, даму да бо-
лады.

Жандос САТАНОВ, 
Ақтөбе қалалық сотының судьясы

Ќ±ќыќтыќ 
ж‰йенiњ µзегi

ҚР Конституциясы – еліміздің құқықтық жүйесінің өзегі, мемле-
кет пен қоғам дамуының басты бағдары. Ол азаматтардың 

құқықтары мен бостандықтарын қамтамасыз етіп қана қоймай, 
қоғамдық келісім мен тұрақтылықтың кепілі ретінде қызмет етеді.

«Жедел басқару орталығы-
ның бейнебақылау инспектор-
лары камералар арқылы тəулік 
бойы мониторинг жүргізіп, құқық 
бұзушылықтарды ерте кезеңде 
анықтауды, күдікті тұлғалардың 
қозғалысын бақылауды жəне по-
лиция нарядтарын оқиға орында-
рына жедел бағыттауды қамтама-
сыз етеді.

Бейнебақылау жүйелерін 
тиімді пайдалану нəтижесінде 
жыл басынан бері 19 460 əкімшілік 
құқықбұзушылық анықталып, 
құқықбұзушыларға қатысты 
əкімшілік хаттамалар толты-
рылды. Оның ішінде Əкімшілік 
құқықбұзушылық туралы ко-
декстің 434, 156, 449-баб тар бой-
ынша – 56, 440-бап бо йынша – 36 
хаттама рəсімделіп, 19 205 құқық 
бұзушылық жол қозғалысы қағи-
даларын бұзу фактілері тіркелді. 
Сонымен қатар, бейнебақылау 
камералары қылмыстарды ашу-
да маңызды дəлелдемелік құрал 
ретінде пайдаланылып келеді. 
Бейнематериалдар күдікті тұлға-
лардың қозғалысын анықтауға, 
оқиғаның мəн-жайын нақтылауға, 
қылмыстың жасалу механизмін 
қалпына келтіруге жəне дəлелде-
мелік базаны нығайтуға мүмкін-
дік береді. Нəтижесінде полиция 
күштері мен құралдарының жедел 
əрекет ету тиімділігі артып, құқық 
бұзушылықтарға ден қою уақыты 
қысқаруда», – дейді А.Смағұлов. 

Азат Дəулетұлының айтуын-
ша,  биыл алғашқы жартыжыл-
дықта Жедел басқару орталығы 
мен аумақтық кезекші бөлім-
дерінің «102» арнасына 50 мыңнан 
астам түрлі сипаттағы хабарлама 
келіп түсті. Оның басым бөлігі Та-

раз қаласы (35 813) мен  Қордай 
(2660), Байзақ (1996) аудандары-
ның үлесіне тиіп отыр. Өзге ау-
дандарда бұл көрсеткіш 516-дан 1 
932-ге дейінгі аралықты құрайды. 

Ювеналды полиция қызмет-
керлерімен күн сайын ойын-са-
уық орындарында жəне жастар 
көп жиналатын орындарда рейд-
тік іс-шаралар ұйымдастырылып, 
кəмелетке толмағандардың заң-
ды өкілдерінсіз жүру фактілері, 
алкоголь өнімдерінің заңсыз 
сатылуы жəне басқа да құқық 
бұзушылықтардың алдын алу 
бойынша тұрақты жұмыстар жүр-
гізілуде. Ішкі істер министрлі-
гінің жобасы аясында «Заң жəне 
тəртіп» сервисі тұрақты жұмыс 
істеуде. Ол азаматтарға eGov 
Mobile, Kaspi.kz, Halyk Bank мо-

бильді қосымшалары жəне «102» 
арнасы арқылы полицияға құқық 
бұзушылықтар туралы жедел ха-
барлама жолдау ға мүмкіндік бе-
реді. Бұл  сервис арқылы 6 айда 
692 өтініш келіп түсті. Оның ішін-
де 395-і  eGov Mobile, 255-і Kaspi.
kz арқылы, ал 30-ы «102» арнасы, 
12-сі Halyk Bank мобильді қосым-
шасы арқылы жолданған.

– Өтініштердің  басым бөлігі 
құқық бұзушылықтар (318) мен 
жол қозғалысы қағидаларын бұзу 
(242) фактілеріне қатысты. Со-
нымен қатар, балалардың қаты-
суымен болған оқиғалар бойынша 
– 27, тұрмыстық зорлық-зомбылық 
бойынша – 22, жол-көлік оқиғала-
ры бойынша 19 хабарлама тіркелді.

Жол қозғалысы қауіпсіздігін 
қамтамасыз ету мақсатында «Сер-
гек» аппараттық-бағдарламалық 
кешені штаттық режимде жұмыс 
істейді. Аталған жүйе жол қозға-
лысы қағидаларын автоматты 
түрде тіркеп қана қоймай, көлік 
ағынын бақылауға, іздеуде жүрген 
көлік құралдарын анықтауға жəне 
полиция нарядтарының əрекетін 
үйлестіруге мүмкіндік береді. Со-
нымен қатар, eGov Mobile мобиль-
ді қосымшасында іске қосылған 
«Көлік оқиғалары туралы хабар-
лама» сервисі арқылы азаматтар өз 
көлік құралдарына қатысты орын 
алған оқиғалар жөнінде жедел ха-
барлама алып, тиісті шараларды 
уақытылы қабылдау мүмкіндігіне 
ие болды. Бұл сервис азаматтар 
мен полиция арасындағы өзара 
байланысты нығайтып, халыққа 
көрсетілетін мемлекеттік қызмет-
тердің қолжетімділігін арттыруда.

Э к о л о г и я л ы қ  қ ұ қ ы қ 
бұзушылықтардың алдын алу 
бағытында «Таза Қазақстан» рес-
публикалық акциясы аясында да 
бейнебақылау жүйелері тиімді 
пайдаланылуда. Есепті кезеңде ка-

мералардың көмегімен қоғамдық 
орындарды ластау, абаттандыру 
қағидаларын бұзу жəне қоқысты 
белгіленбеген орындарға төгу 
бойынша 38 құқық бұзушылық 
анықталып, 24 азаматқа ескерту 
беріліп, 14 тұлға əкімшілік жауап-
кершілікке тартылды.

Е.КЕБЕКБАЙ, 
«Заң газеті»

Жаңа комиссияның негізгі мақсаты – суи-
цидтің себептерін жан-жақты зерттеп, мұндай 
қайғылы жағдайлардың алдын алуға бағыт-
талған нақты шаралар əзірлеу. Комиссия 
құрамына денсаулық сақтау, білім беру, поли-
ция, əлеуметтік қорғау салаларының өкілдері, 
сондай-ақ психологтар мен басқа да мамандар 
енеді. Олар əрбір оқиға бойынша қолда бар 
ақпаратты саралап, оған əсер еткен əлеумет-
тік, психологиялық жəне өзге де факторларды 
анықтайды. Талдау нəтижесінде мемлекеттік 
органдарға профилактикалық жұмысты кү-
шейту, ведомствоаралық өзара іс-қимылды 
жақсарту жəне тəуекел тобындағы азамат-
тарға көрсетілетін көмекті жетілдіру жөнінде 
ұсыныстар əзірленеді. Бұл тəсіл тек оқиға-
ның мəн-жайын анықтауға ғана емес, алдағы 
уақытта осындай қайғылы жағдайлардың ал-
дын алуға бағытталған. 

Мамандардың айтуынша, суицидтің пай-
да болуына бір ғана себеп əсер етпейді. Көп 
жағдайда психологиялық жəне əлеуметтік 
факторлар өзара сабақтасып, адамның өмірге 
деген көзқарасына ықпал етеді. Жасөспірім-
дердің суицидтік мінез-құлқына олардың 
эмоционалдық күйі, отбасындағы қарым-қа-
тынас, құрдастар ортасы жəне қоғамдағы қы-
сым қатар əсер етеді. Жасөспірімдік кезеңде 
бала өзінің болмысын, жеке тұлғасын іздейді. 
Бұл уақытта эмоционалдық тұрақсыздық жиі 
байқалады. Бір жағынан ата-ана одан ересек 
адамдай жауапкершілік күтсе, екінші жағынан 
бала өзін əлі де қорғанысқа мұқтаж сезінеді. 
Осындай ішкі қайшылықтар психологиялық 
қысымды күшейтеді. 

Психологтардың сөзінше, жасөспірім-
дердің суицидтік ойларға баруына ауыр де-
прессиялық күй, үмітсіздік пен өзін жалғыз 
сезіну негізгі себептердің бірі. Егер бала өзін 

түсінетін, қолдайтын адамның жоқ екеніне 
сенсе, болашаққа деген сенімі əлсіреп, өмір-
ден күдер үзуі мүмкін. Маман соңғы жылдары 
балалар арасында отбасындағы жанжалдар, 
құрдастар тарапынан буллинг жəне əлеумет-
тік желідегі жағымсыз контенттің əсері жиі-
легенін айтады. Мұндай факторлар қиын-
дықтарды шешудің орнына олардан қашуға 
итермелеуі ықтимал. 

– Өз тəжірибемде суицидтік ойлары бар 
балалардың басым бөлігінде үмітсіздік пен 
дəрменсіздік сезімі басым болатынын бай-
қаймын. Олар өзін ешкімге қажетсіз сезінеді, 
болашағын елестете алмайды. Осындай кезде 
баланың жанында оны тыңдайтын, түсінетін 
əрі қолдайтын кем дегенде бір адамның болуы 
өте маңызды, – дейді психолог Ахгуль Хусаян. 

Ата-ананың балаға шектен тыс жоғары 
талап қоюы немесе оның жетістіктерін ғана 
бағалау да қауіпті. Бала күткен нəтижеге қол 
жеткізе алмаған жағдайда өзін жеткіліксіз 
сезініп, өмірінің мəні жоғалғандай күй ке-
шуі мүмкін. Маман мұндай жағдайлардың 
алдын алу үшін балалардың психологиялық 
жай-күйіне бей-жай қарамау, олардың көңіл 
-күйіндегі өзгерістерді дер кезінде байқап, 
қажет болған жағдайда психологтың көмегіне 
жүгіну маңызды екенін атап өтті. Суицидтің 
алдын алу тек медицина немесе білім беру 
саласының ғана міндеті емес. Бұл – ата-ана, 
мектеп, мемлекеттік органдар мен қоғамның 
бірлескен жауапкершілігін талап ететін күр-
делі мəселе. Сондықтан Алматыда құрылған 
жаңа комиссия əрбір оқиғаны жан-жақты са-
ралап, қайғылы жағдайлардың қайталануына 
жол бермеуге бағытталған жүйелі ұсыныстар 
əзірлеуді көздеп отыр. 

Аружан МАУЛЕНБАЙ, 
«Заң газеті»

Жедел ашылѓан 
ќылмыс саны кµп

Əрбiр суицид комиссия 
ќарауына жiберiледi

Жедел ден қоюды ұйымдастырудың нәтижесінде 
полицияның кешенді күштерімен Жамбыл облы-

сында 6 айда 1645 қылмыс жедел ізін суытпай ашылды. 
Бұл көрсеткіш былтыр алғашқы жартыжылдықта   1268-ді 
құраған болатын.   Өңірде қоғамдық тәртіпті қамтама-
сыз ету және құқық бұзушылықтардың алдын алу мақ-
сатында 2413 бейнебақылау камерасы жұмыс істейді. 
Олар қоғамдық орындарда, көшелерде, әлеуметтік 
маңызы бар нысандарда және адамдар көп шоғырла-
натын орындарда орнатылған.

Алматы қаласында орын алған әрбір суицид оқиғасы, енді арнайы 
комиссияның қарауына жіберіледі. Мұндай шешімді қалалық мәсли-

хат депутаттары қабылдады. 

Бағлан Мақұлбеков, 
Жоғарғы Соттың доғарыстағы судьясы:

«СУДЬЯНЫЊ МIНДЕТI — К¤ЊIЛДЕН ШЫЃУ 
ЕМЕС,  ЗАЊДЫ Д¦РЫС ЌОЛДАНУ»

(Соңы. Басы 1-бетте)

– Заңгерлік өз қалауыңыз 
ба, əлде баласының 
сот, прокурор болуын 
қалайтын ата-
анаңыздың арманы ма?  

– Заңгерлік мамандық ата- 
анамның ойына кіріп-шыққан 
жоқ. Мен де бұл мамандық 
жайлы еш армандаған емеспін. 
Ата-анам «жақын жерден 
мұғалімдікті оқи сал» деді. Неге 
екенін білмеймін, бірақ бала 
күнімнен кітап, газет оқуға құ-
мар болдым. Ел ішінде болып 
жатқан жаңалықтарды бақы-
лап, адамдар тағдыры туралы 
оқығанды жақсы көретінмін. 
Сол себепті мектеп бітірген-
де еш ойланбастан журналист 
болам деген мақсат қойдым. 
Ата-анам бұл қалауыма қар-
сы тұра алмады. Сөйтіп Қазақ 
мемлекеттік университетінің 
журналистика факультетіне 
құжат тапсырдым. Ол кезде 
ҚазМУ-дың журналистика фа-
культетіне түсу үлкен мəрте-
бе саналатын. Өкінішке қарай, 
шет тілінен емтихан тапсыру 
мен үшін үлкен кедергі болды. 
Қазақ əдебиеті мен тарихынан 
жақсы баға алғаныммен, шет 
тілінен қажетті ұпай жинай ал-
мадым. Бірақ жас болғандықтан 
ба, бұл сəтсіздікке аса қатты 
қиналмадым. Бірден ауылға 
келіп, еңбекке араластым.  Ке-
лесі жылы да Алматыға келіп 
арманымдағы оқуға құжат 
тапсырмақ болдым. Бірақ сол 
кезде бір досым шет тілден 
тағы өте алмауымның мүмкін 
екенін айтып, заң факультетіне 
баруға кеңес берді. Көп ойла-
нып жатпай, оның айтуымен заң 
факультетіне құжат тапсырдым. 
Бірақ бұл жолы да оқуға түсу 
бұйырмапты. Конкурстан өте 
алмаған соң, əскер қатарына 
шақырылдым. Əскер мен үшін 
үлкен өмір мектебі болды. Онда 
қолым қалт етсе емтихандарға 
дайындалып, білімімді шыңдау-
мен айналыстым. Еңбегім ақта-
лып, ақыры заң факультетіне 
түсіп, оны үздік тəмамдадым. 
Осылайша тағдыр жолы мені 
сот жүйе сіне алып келді. Бү-
гін ойлап қарасам, журналист 
болсам да қоғамға қызмет етер 
едім. Бірақ судья болу маған əл-
деқайда үлкен жауапкершілік 
жүктеді.

 – Университетті 
тəмамдаған соң сот 
саласына бейімделу қиын 
болған жоқ па?

– Университет қабырғасын-
да алған теориялық білім бір 
басқа, ал сот залындағы тəжіри-
бе мүлде басқа екен. Мен 27 жа-
сымда судья болып тағайындал-
дым. Бұл міндетті арқалап жүру 
оңай болмады. Заң кітаптарын-
да бəрі нақты жазылғандай көрі-
неді. Бірақ сот тəжірибесінде əр 
істің артында адамның тағдыры, 
отбасының, кейде тұтас əулет-
тің болашағы  тұрады. Содан 
болар жас судья үшін ең қиын 
кезең – алғашқы жылдар. Заң-
ды жаттап алу жеткіліксіз. Ең 
бастысы – оның мəнін түсіну, 
тəжірибеде дұрыс қолдана білу 
маңызды. Əлі есімде, алғашқы 
қараған ісім мемлекет мүлкін 
топ болып ұрлауға қатысты бол-
ды.  Сот процесі 20-25 күнге со-
зылды.  Сотталушының екеуі 
əйел болатын.  Кеңесу бөлмесін-
дегі сол сəттегі күйімді айтып 
жеткізе алмаймын. Бірінші іс 
бойынша үкім жазу қандай ауыр 
болғанын есіме алғым келмейді.  
Үкімді жариялап болған кезде 
əйелдердің бірі талып қалды.  
Сол кезде өзім де құлаудың ал-
дында тұрған едім. Мамандық 
мінез-құлқыңа, болмысыңа өз-
герістер енгізеді екен. Бақыты-
ма қарай, тəжірибелі аға судья-

лардан көп тəлім алдым. Олар 
бізді заңның баптарын ғана 
жаттауды емес, судьяға қажет 
мінезге де, дағдыларға да бау-
лыды.  Сабыр сақтау, асығыс 
қорытынды жасамау, тараптар-
дың əрқайсысын мұқият тыңдау 
– осының бəрі кəсіби мəдениет-
тің негізі екен. Сол кісілердің 
тəрбиесі мен үшін кейінгі бүкіл 
еңбек жолымда бағыт-бағдар 
болды.

– «Судья еңбегінің 
көрсеткіші – халықтың 
сенімі» деген пікірмен 
келісесіз бе?

– Əрине, толық келісемін. 
Мемлекеттік билік заң шыға-
рушы, атқарушы жəне сот билігі 
болып үш тармаққа бөлінеді. Со-
ның ішінде сот билігінің орны 
ерекше. Өйткені сот төрелігін 
жүзеге асыру – тек сотқа ғана 
жүктелген конституциялық мін-
дет. Бүгінгі Қазақстанның басты 
қағидаты – «Заң жəне тəртіп». 
Бұл жай ғана ұран емес жəне 
оның жүзеге асуы, ең алдымен, 
сот төрелігінің сапасына бай-
ланысты. Алайда «сот төрелігі» 
деген ұғымды дұрыс түсінуіміз 
керек. Соттың міндеті – бəрін 
жазалау емес, оның міндеті – 
заңды дұрыс қолданып, азамат-
тардың құқықтары мен бостан-
дықтарын қорғау.

Мен қызметке кіріскен кез-
де мүлде басқа қоғамдық-саяси 
жағдай болды. Ол уақыт Кеңес 
Одағының кезеңі еді. Комму-
нистік партияның идеологиясы 
мемлекеттік органдардың қыз-
метіне, оның ішінде сот жүйе-
сіне де ықпал етті. Мұны жа-
сыруға болмайды. Тəуелсіздік 
алғаннан кейін еліміз түбегей-
лі жаңа даму жолына түсті. Біз 
кеңестік құқықтық жүйеден 
тəуелсіз Қазақстанның ұлттық 
сот жүйесін қалыптастыруға қа-
тыстық. Шетелдік тəжірибені, 
ТМД мемлекеттерінің үлгілерін 
зерделедік. Сот реформалары 
жүргізілді. Сот жүйесі бір күн-
де қалыптасқан жоқ. Оның ар-
тында ондаған жылдық ізденіс 
пен еңбек жатыр. Сол себепті 
бүгінгі сот жүйесіне баға бер-
генде оның қалыптасу жолын да 
ескеру қажет.

Əрине, халықтың сенімі-
не ие болу өте қиын. Судья 
ешқашан «барлық адамды риза 
етемін» деп уəде бере алмайды. 
Өйткені оның міндеті – көңіл-
ден шығу емес, заңды дұрыс 
қолдану. Біз қызметке кіріскен-
де ант береміз. Сол антқа адал 
болу – судьяның ең басты 
қағидасы. Кейде қабылданған 
шешім қоғамның немесе белгілі 
бір адамның көңілінен шықпа-
уы мүмкін. Бірақ бұл заңнан ат-
тауға себеп болмауы тиіс. Егер 
судья заңды дұрыс қолданса, 
оның шешімі жоғары тұрған сот 
сатысында күшінде қалады. Ал 
заң бұзылса немесе процестік 
талаптар сақталмаса, мұндай 
шешімнің күші жойылады. Сот 
жүйесінің ішкі бақылау тетігі 
де осыған негізделген.

Дегенмен сот қоғамнан 
бөлек өмір сүрмейді. Қоғам-
дық пікірді, халықтың сотқа 
деген сенімін ескермеуге бол-
майды. Өйткені халық – мем-
лекеттің қазынасы, байлығы. 
Біз заңдылықты қамтамасыз ете 
отырып, түптеп келгенде сол 
халықтың игілігі үшін қызмет 
етеміз. Қазақстанда үш мыңға 
жуық судья жиырма миллион-
нан астам азаматтың құқығы 
мен заңды мүддесін қорғауға 
жауапты. Бұл – орасан зор жа-
уапкершілік. Сондықтан ха-
лықтың сенімі – судья үшін 
марапат емес, күн сайын адал 
еңбегімен дəлелдеуге тиіс ең үл-
кен капитал.

– Соңғы жылдары 
қоғамда сотқа деген 

талап күшейді. 
Бұл судьяның 
жауапкершілігін 
арттырды ма?

– Қазіргі қоғам мүлде басқа. 
Азаматтардың құқықтық сауа-
ты артты. Бұл – қалыпты құ-
былыс. Сондықтан бүгінгі судья 
бұрынғыдан əлдеқайда жауапты 
жұмыс істейді. Ең бастысы – су-
дья өз өкілеттігінің мəнін терең 
түсінуі керек. Мемлекеттік ор-
гандардың бəрі заңмен жұмыс 
істейді. Адамның тағдырына 
қатысты ең маңызды шешімді 
тек судья қабылдай алады. Сон-
дықтан судьяның бір ғана қателі-
гі бір адамның ғана емес, бүтін 
бір отбасының тағдырына əсер 
етуі мүмкін. Осыны əр судья күн 
сайын есінде ұстауы тиіс.

Бүгінде электронды сот 
жүйесі енгізілді. Жасанды ин-
теллект элементтері қолданыла 
бастады. Ақпаратқа қол жеткізу 
жеңілдеді. Бұл жұмысты жеңіл-
деткенімен, жауапкершілік-
ті азайтқан жоқ. Жоғарғы Сот 
төрелігі академиясында дəріс 
оқығанда жастарға «күніне 
кем дегенде бір сағат біліміңді 
жетілдіруге міндеттісің» деп 
айтамын. Солай болу керек, 
өйткені, заң күн сайын өзгеріп 
жатыр. Жаңа құқықтық инсти-
туттар пайда болуда. Жоғарғы 
Соттың нормативтік қаулылары 
қабылданады. Конституциялық 
Соттың құқықтық ұстанымда-
ры қалыптасып келеді. Мұның 
бəрін оқымай, кəсіби деңгейіңді 
сақтау мүмкін емес. Ізденуді 
тоқтатқан судьяның кəсіби өсуі 
де тоқтайды. 

– Судьялар арасында бос 
орын көп екені айтылып 
жүр. Оның себебі неде?

– Бұл мəселені бір ғана се-
беппен түсіндіруге болмайды. 
Судья болу – жай ғана қы-
змет емес. Бұл – үлкен жау-
апкершілік жүктейтін өмірлік 
таңдау. Өкінішке қарай, кей-
бір жастар судьялыққа өз қа-
лауымен емес, ата-анасының 
немесе айналасындағылар-
дың ықпалымен келеді. Мұны 
дұрыс деп есептемеймін. Се-
бебі адам өз жүрек қалауымен 
таңдамаған  мамандықтың 
қиындығына төтеп бере алмай-
ды. Судьялық қызметке осы 
мамандықтың патриоты бола-
тын адамдар келуі керек. Қазір 
қоғам судья еңбегінің сыртқы 
жағын ғана көреді. Ал оның 
күндел ікт і  жауапкершіл і -
гін екінің бірі біле бермейді. 
Шын мəнінде судьяның жұмыс 
уақыты кабинеттен шыққан 
сəтте аяқталмайды. Істі зерт-

теу, шешім жазу, заңнаманы 
оқу – мұның бəрі жұмыс күні-
нен кейін де жалғасады. Сон-
дықтан кейбір судьялардың 
«менің жеке өмірім жоқ» деп 
айтуының жаны бар. Бүгінде 
судьялардың жартысы – əйел-
дер. Олар кəсіби міндетімен 
қатар, отбасы мен бала тəр-
биесін де қатар алып жүреді. 
Сондықтан бұл қызмет үлкен 
төзімділікті,  тəртіпті жəне 
уақытты тиімді жоспарлай 
білуді талап етеді.

Дегенмен барлық мəселені 
тек жүктемемен байланыстыру 
дұрыс емес. Соттағы жұмыс-
тың қалай ұйымдастырылуы да 

маңызды. Егер сот төрағасы жұ-
мысты сауатты жоспарлай біл-
се, көптеген мəселені шешуге 
болады. Ал ұйымдастыру əлсіз 
болса, жүктеме де ауыр сезіледі. 
Мен əріптестеріме үнемі «Жұ-
мыс көп деп шағымданбас 
бұрын, оны қалай ұйымдасты-
рып жүргенімізге қарауымыз 
керек», – деп айтатынмын. Өй-
ткені, соттағы тəртіп, жоспар-
лау жəне еңбек мəдениеті – сот 
төрелігінің сапасына тікелей 
əсер етеді.  Əр істің заңмен 
белгіленген қарау мерзімі бар. 
Ол сақталуы тиіс.  Тағы бір 
өзекті мəселе – ауылдық жер-
лердег і  кадр  тапшылығы. 
Мен еңбек жолымды ауылдан 
бастадым. Бес ауданда судья, 
үш облыста сот төрағасы бол-
дым. Сондықтан бұл мəселені 
жақсы білемін. Жас судьялар 
ауданға барғысы келмейді. Се-
бебі инфрақұрылым, əлеуметтік 
жағдай, тұрмыс мəселесі бəріне 
бірдей қолайлы емес. Барғысы 
келмеген адамды күштеп жі-
беру мүмкін емес. Сондықтан 
өңірлерде жалақымен бірге, 
тұрғын үй, əлеуметтік қолдау, 
еңбек жағдайы сияқты мəселе-
лерді де кешенді түрде шешу 
қажет. Сот жүйесінің сапасы ең 
алдымен мамандардың білік-
тілігіне байланысты. Мықты ка-
дрсыз ешқандай реформа нəти-
же бермейді.

– Үш облыстық сотты 
басқардыңыз. Сіздіңше 
жақсы төраға болудың 
формуласы қандай?

–  Жақсы төраға  болу-
дың нақты өлшемі жоқ. Бірақ 
өмірдің өзі қалыптастырған 
қағидалар бар. Ең алдымен, 
сот төрағасы – судья. Ол ка-
бинетте отырып тапсырма бе-
ретін əкімші емес, өзі іс қарап, 
кəсіби біліктілігімен өзгелерге 
үлгі болатын тұлға болуы тиіс. 
Мен ешқашан «мен төрағамын, 
сондықтан айтқаным орында-
луы керек» деген ұстанымды 
құптаған емеспін. Судьялар-
дың құрметіне бұйрықпен емес, 
біліміңмен, тəжірибеңмен жəне 
əділдігіңмен ие боласың. Төраға 
судьяның орнына шешім қа-
былдай алмайды жəне қабыл-
дауға құқығы да жоқ. Бұл – сот 
тəуелсіздігінің негізгі қағида-
ты. Бірақ заңды дұрыс қолдану, 
сот тəжірибесін қалыптастыру, 
күрделі мəселелерді талқылау 
кезінде оның кəсіби пікірі əріп-
тестері үшін бағдар болуы ке-
рек. Соңғы кезде «сот төрағасы 
институтының қажеті жоқ» де-
ген пікір айтылып жүр. Мен бұл 
көзқараспен келіспеймін. Əсіре-
се аудандық соттарда төраға-
ның рөлі ерекше. Аудандық сот 
– бүкіл сот жүйесінің іргетасы. 
Өйткені азаматтардың басым 
көпшілігі сотпен алғаш рет дəл 
осы деңгейде кездеседі. Бір ау-
данда үш судья болса, тұрғын-
дар олардың əрқайсысының 
кəсіби деңгейін жақсы біледі. 
«Ісім пəленше судьяға түссе 
екен» немесе «түспесе екен» де-
ген əңгімелер де айтылып жа-
тады. Бұл – өмірдің шындығы. 
Осындай жағдайда ұжымның 
кəсіби деңгейін көтеріп, тəртіпті 

қамтамасыз ететін, тəжірибесі 
аз судьяларға бағыт-бағдар 
беретін тұлға – сот төрағасы. 
Менің түсінігімде төраға – бұй-
рық беруші емес, ұстаз. Ол 
жас судьялардың қалыптасуы-
на ықпал етіп, ұжымды ортақ 
мақсатқа жұмылдыратын көш-
басшы болуы керек. Өзім қыз-
мет еткен жылдары Ұлы Отан 
соғысының ардагерлері болған, 
өмірін сот жүйесіне арнаған 
ірі тұлғалармен бірге жұмыс 
істедім. Біз сол кісілерге қарап 
өстік, кəсіби мəдениетті, судья 
əдебін солардан үйрендік. Сон-
дықтан сабақтастық сот жүйесі 
үшін өте маңызды. Əр буын өз 
тəжірибесін кейінгі буынға бере 
алғанда ғана сот билігінің сапа-
сы артады.

– Жоғары Сот Кеңесінің 
құрылғанына он жыл 
толды. Бұл орган өз 
миссиясын орындай алды 
деп ойлайсыз ба?

– Бұл мəселеге біржақты 
баға беруден аулақпын. Бірақ 
бір нəрсені анық айта ала-
мын. Жоғары Сот Кеңесінің 
құрылуы – уақыт талабынан 
туған шешім. Бұрын облыстық 
соттардың төрағалары кадр 
мəселесімен тікелей айналыса-
тын. Қазір бұл міндет арнайы 
органға жүктелген. Бұл – көп-

теген мемлекеттер тəжірибесін-
де бар модель. Дегенмен, енді 
басты назар судьялыққа кан-
дидаттарды іріктеуден бұрын, 
оларды жүйелі даярлауға ау-
дарылуы керек. Бұл бағытта 
Сот төрелігі академиясының 
мүмкіндігін толық пайдалану 
қажет. Академия тек білім бе-
ретін орын ғана емес, болашақ 
судьяның кəсіби көзқарасын, 
құқықтық мəдение тін жəне жа-
уапкершілігін қалыптастыра-
тын мектеп болуы тиіс. Өйткені 
біз жас судьяны алғаш рет қыз-
метке тағайындалған кезде ғана 
көреміз. Оның мінезін де, кəсі-
би дайындығын да, қиындыққа 
төзімділігін де алдын ала то-
лық біле бермейміз. Сондықтан 
жаңадан келген судьяны бірден 
ең ауыр істердің астына қалды-
ру дұрыс емес. Өкінішке қарай, 
кейде тəжірибесіз судьяларға 
еңбек демалысына шыққан не-
месе жұмыстан кеткен əріпте-
стерінің ондаған ісі бірден жүк-
теліп жатады. Мұндай жағдайда 
жас маманның абдырап қалуы 
заңды. Меніңше, əрбір жас су-
дьяның жанында тəжірибелі 
тəлімгер болуы керек. Алғашқы 
айларда оған күрделілігі əртүр-
лі істер кезең-кезеңімен беріліп, 
жұмысын сот төрағасы тұрақты 
б а қ ы л а п ,  қ о л д а у  к ө р с е т  -
кені жөн.

Кадр даярлау – тек емтихан 
өткізу емес. Біз əрбір кəсіби заң-
герді бағалап, олардың арасынан 
болашақ мықты судьяларды тəр-
биелеуге ерекше көңіл бөлуіміз 
қажет. Мен студенттерге дəріс 
оқығанда үнемі «отыз жылдан 
кейін осы елдің сот жүйесін 
сендер басқарасыңдар. Болашақ 
Жоғарғы Соттың судьялары да, 
облыстық соттардың төрағала-
ры да осы аудиторияда отыр» 
деуші едім. Сол кезде жастар 
ойланып қалатын. Жас адамды 
бұйрықпен емес, мақсатпен ша-
быттандыру керек. Егер ол сот 
қызметінің қоғам үшін қанша-
лықты маңызды екенін түсінсе, 
бұл мамандыққа да, мемлекетке 
де басқаша қарайды.

Судьяны тек заң факультеті 
ғана тəрбиелемейді. Судьяны 
өмір, ұстаз, тəлімгер тəрбиелей-
ді. Қызметтегі орта қалыптасты-
рады. Ал осының бəрі үйлескен-
де ғана əділ сот төрелігін жүзеге 
асыратын кəсіби судьялар кор-
пусы қалыптасады.

– Сіз сот жүйесіне 39 
жылыңызды арнадыңыз. 
Аудандық соттан бастап 
облыстық соттарға 
жетекшілік еттіңіз, жас 
судьяларға дəріс бердіңіз. 
Өз өміріңізге көңіліңіз 
тола ма?

– Мен өмір бойы марапат 
үшін де, атақ үшін де қызмет 
еткен жоқпын. Бар мақсатым – 
заңға адал болу еді. Өмірімде 
əртүрлі кезеңдер болды. Кеңес 
дəуірінде де жұмыс істедім, тəу-
елсіз Қазақстанның сот жүйе-
сінің қалыптасуына да куə бол-
дым. Сот реформасының қалай 
жүргізілгенін, заңдардың қалай 
өзгергенін өз көзіммен көрдім. 
Мен үшін бір нəрсе анық бол-
ды, ол – мемлекет қанша өзгер-
се де, қоғам қанша жаңарса да, 
сот төрелігінің өзегі өзгермеуі 
керек. Оның негізі – заңға адал-
дық пен əділдік. Бүгінгі жас 
судьяларға айтарым – бұл ма-
мандықты қызмет ретінде емес, 
өмірлік мұрат ретінде қабыл-
даңыздар. Судья болу – мансап 
емес, бұл – халық алдындағы 
аманат. Сотқа деген сенім бір 
күнде қалыптаспайды. Ол əр-
бір əділ шешіммен, əрбір заңды 
əрекетпен, əрбір адал судьяның 
еңбегімен орнығады.

– Əңгімеңізге рақмет!

Айша ҚҰРМАНҒАЛИ,
«Заң газеті» 

Х алыќтыњ сенiмiне ие болу µте ќиын. Судья 
ешќашан «барлыќ адамды риза етемiн» деп уəде 
бере алмайды. ¤йткенi оныњ мiндетi – кµњiлден 
шыѓу емес, зањды д±рыс ќолдану. Бiз ќызметке 
кiрiскенде ант беремiз. Сол антќа адал болу – 
судьяныњ ењ басты ќаѓидасы. Кейде ќабылданѓан 
шешiм ќоѓамныњ немесе белгiлi бiр адамныњ 
кµњiлiнен шыќпауы м‰мкiн. Бiраќ б±л зањнан ат-
тауѓа себеп болмауы тиiс. Егер судья зањды 
д±рыс ќолданса, оныњ шешiмi жоѓары т±рѓан 
сот сатысында к‰шiнде ќалады. Ал зањ б±зылса 
немесе процестiк талаптар саќталмаса, м±н-
дай шешiмнiњ к‰шi жойылады. Сот ж‰йесiнiњ iшкi 
баќылау тетiгi де осыѓан негiзделген.

«Agromarket – жай ғана мар-
кетплейс емес. Біз фермер өз 
ұсынысын орналастырып, өнім 
көлемін көрсетіп, сауда желілері, 
базарлар немесе қайта өңдеу 
кəсіпорындары арасынан са-
тып алушылар таба алатын аг-
роплатформа жасап жатырмыз. 
Сонымен қатар сатып алушылар 
да өз қажеттіліктерін жариялап, 
өнім жеткізушілерді таба алады. 
Біздің міндетіміз – ауыл шару-
ашылығы өнімдерінің саудасын 
нарықтың барлық қатысушысы 
үшін барынша қарапайым, ашық 
жəне қолжетімді ету», – дейді 
«Цифрлық экономиканы дамы-
ту орталығы» ЖШС департа-
ментінің директоры Инкар Ху-
саинова. 

Оның айтуынша, қазіргі 
уақытта платформада Қазақстан 
мен Тəжікстанның өнім жет-
кізушілері өз тауарларын орнала-
стыруда. Жақын арада Өзбекстан 
мен Қырғызстаннан қатысушы-
ларды қосу, сондай-ақ басқа да 
шетелдік нарықтармен ынты-
мақтастықты кеңейту жоспарла-
нып отыр. Бұл платформа жұмы-
сы аясында тəжікстандық жеміс 
өндіруші – «Камол-Ходжи» ша-
руа қожалығы мен қазақстандық 
Arbuz.kz онлайн-супермаркеті 
арасында балғын жүзім жеткізу 
жөніндегі алғашқы келісімшарт-
тарға қол қо йылды. Сонымен 

қатар Agromarket.asia арқылы 
еліміздегі ең ірі көтерме сауда 
нарықтарының бірі – «Шарын» 
базарына ауыл шаруашылығы 
өнімдерін жеткізу туралы келісім 
жасалды. Қол қойылған келісім-
шарттардың жалпы сомасы 1 
миллион АҚШ долларынан асты.

Қазір бұл платформаға қы-
тайлық қатысушылар да қы-
зығушылық танытып отыр. Қа-
зақстандық өнімдерді Қытай 
нарығына жеткізуді ұйымда-
стыру мəселелері бойынша са-
уда жəне салалық ұйымдармен 
жұмыс жүргізілуде. Сонымен 
қатар тауарларды орналастыру 
жəне бірлескен сау да тетіктерін 
дамыту бағытында Өзбекстан, 
Пəкістан жəне Италия серікте-
стерімен келіссөздер жалғасып 
жатыр.

Жалпы бұл платформада пай-
даланушылар тауарларын, сұра-
ныс пен ұсыныс туралы хабар-
ландыруларын орналастырып, 
өнім жеткізу бойынша серікте-
стер тауып,  логистикалық ком-
паниялардың қызметтерін пай-
даланып, мəмілелерді цифрлық 
форматта рəсімдей алады. Ол 
импорттаушыларға ғана емес, қа-
зақстандық экспорттаушыларға 
да жаңа мүмкіндіктер ұсынады. 

Е.КЕБЕКБАЙ, 
«Заң газеті»

AGROMARKET 
ЦИФРЛЫЌ ПЛАТФОРМАСЫ 

IСКЕ ЌОСЫЛДЫ

Қазақстанда ауыл шаруашылығы өнімдерінің 
ішкі және трансшекаралық саудасын да-

мытуға бағытталған Agromarket цифрлық агроа-
зық-түлік платформасы (https://agromarket.asia) 
іске қосылды. Ол  өндірушілерді, сатып алушы-
ларды, банктерді, логистикалық компанияларды, 
қоймаларды және талдау сервистерін біріктіретін 
трансшекаралық аграрлық сауданың цифрлық 
экожүйесін қалыптастыруға бағытталған. Еурази-
ялық даму банкінің қолдауымен жүзеге асырылып 
жатқан жобаны «Қазақтелеком» АҚ құрамындағы 
«Цифрлық экономиканы дамыту орталығы» ЖШС 
әзірледі. 

РУХАНИЯТ

«ЯСАУИ КЕРУЕНI» — IЗГIЛIК ЖАРШЫСЫ
Түркістан облысына қарасты Кентау қаласындағы Шәмші Қалда-

яқов атындағы мәдениет үйінде Қожа Ахмет Ясауидың рухани-фи-
лософиялық мұрасын кеңінен дәріптеуге арналған «Ясауи керуені» 
ғылыми-танымдық семинары өтті.

Ауқымды рухани-ағартушылық жоба 
ҚР Мəдениет жəне ақпарат министрлі-
гінің қолдауымен, Мемлекет басшысы 
Қасым-Жомарт Тоқаевтың ұлттық құн-
дылықтарды жаңғырту, тарихи тұлғалар-
дың мұрасын кеңінен насихаттау жөнінде-
гі тапсырмаларын іске асыру мақсатында 
ұйымдастырылды. 

Іс-шараға қала əкімінің орынбасары 
Бауыржан Əбенұлы, мемлекеттік орган-
дардың өкілдері, ғалымдар, теологтар, дін-
танушылар, зиялы қауым, жастар жəне 
бұқаралық ақпарат құралдарының өкілдері 
қатысты. 

Семинарды «Əзірет Сұлтан» Ұлттық та-
рихи-мəдени музей-қорығының директоры 
Ерлан Дəкенов жүргізді. Ол Қожа Ахмет 
Ясауидың рухани мұрасы ұлттық бірегей-
лікті нығайтуға, өскелең ұрпақты ізгілікке, 
адамгершілікке жəне отансүйгіштікке тəрби-
елеуге қызмет ететінін атап өтті. 

Жиында Түркістан облысының Дін 
істері басқармасының басшысы Рүс тем 
Сабыржанұлы сөз сөйлеп, Ясауи мұрасын 
зерттеу мен насихаттаудың, жастардың та-
рихи-рухани танымын арттырудың маңы-
здылығына тоқталды. Мемлекет басшысы 
жүктеген міндеттер аясында Ясауи мұра-
сын ғылыми тұрғыдан зерттеу мен кеңінен 
насихаттаудың маңыздылығына тоқталды. 
Түркістан облысының Дін істері басқар-
масының басшысы «Ясауи керуені» жоба-
сы өңір тұрғындарының тарихи санасын 
қалыптастыруға, ұлттық құндылықтарды 

дəріптеуге жəне қоғамдағы рухани тұта-
стықты нығайтуға серпін беретінін атап 
өтті. 

Семинар барысында Қожа Ахмет Яса-
уи атындағы Халықаралық қазақ-түрік 
университетінің профессоры, теология 
ғылымдарының докторы Досай Кенжетай 
«Қожа Ахмет Ясауи мұрасының тарихи 
жəне рухани маңызы» тақырыбында баян-
дама жасады. Ғалым ұлы ойшылдың түркі 
дүниесіндегі орнына жəне оның ілімінің 
қазіргі қоғам үшін өзектілігіне жан-жақты 
тоқталды. 

– Бүгінгі «Ясауи керуені» ғылыми-та-
нымдық семинары барысында Қожа 
Ахмет Ясауидің тарихи тұлғасы, ағар-
тушылық-философиялық мұрасы, «Диу-
ани хикметтегі» рухани құндылықтар 

жүйесі жəне оның ұлттық бірегейлікті қа-
лыптастырудағы орны жан-жақты ғылыми 
тұрғыда талқыланды. Əсіресе, адамгер-
шілік, имандылық, білімге ұмтылу, əділет-
тілік пен ізгілік қағидаттарының бүгінгі 
ұрпақ тəрбиесіндегі маңызы кеңінен ашып 
көрсетілді. Осы семинар аясында көтеріл-
ген ғылыми ой-пікірлер мен ұсыныстар 
Қожа Ахмет Ясауи мұрасын терең зерттеу 
мен кеңінен насихаттау ісіне жаңа серпін 
береді деп сенеміз. Ұлы ойшылдың руха-
ни-мəдени мұрасын жас ұрпақтың сана-
сына сіңіру, оны ұлттық құндылықтармен 
сабақтастыра дəріптеу – баршамыздың 
ортақ міндетіміз. Семинар жұмысына 
белсенді қатысып, мазмұнды ойларымен 
бөліскен барлық баяндамашылар мен қа-
тысушыларға шынайы алғысымды біл-
діремін. «Ясауи керуені» өз мақсатына 
жетіп, рухани таным көкжиегімізді кеңей-
ткен тағылымды алаң болды деп есептей-
мін, – деді қала əкімінің орынбасары.

Іс-шара барысында қатысушылар Қожа 
Ахмет Ясауи мұрасын ғылыми тұрғыдан 
зерттеу, жастар арасында насихаттау жəне 
рухани құндылықтарды қоғамдық өмірге 
кеңінен енгізу бағыттары бойынша пікір 
алмасты. Сарапшылар Ясауи мұрасын 
дəріптеу рухани қауіпсіздікті нығайту-
дың, ұлттық тұтас тықты сақтаудың жəне 
дəстүрлі құндылықтарды ұрпақ санасына 
сіңірудің маңызды тетіктерінің бірі екенін 
атап өтті. Түркістан облысының Дін істері 
басқармасының мəліметінше, «Ясауи ке-
руені» жобасы алдағы уақытта облыс тың 
барлық қала жəне аудандарында жалғаса-

ды. Жоба аясында тұрғындарға арналған 
ғылыми-танымдық кездесулер, семинар-
лар жəне рухани-ағартушылық іс-шаралар 
ұйымдастырылады. 

Раушан НАРБЕК

¤ЗЕК ЌОЛ¤НЕР

¦лт ‰шiн туѓан 
±лы т±лѓа 

Әлихан Бөкейханұлы – қазақ халқының ұлт- 
азаттық қозғалысының көшбасшысы, қоғам 

және мемлекет қайраткері, экономист, тарихшы, 
публицист ретінде ХХ ғасыр басындағы ең күрделі 
кезеңдерде елдік мүддені қорғаудың символына 
айналған тұлға. Ұлтының тәуелсіздігін аңсаған, 
қазақ жерін сақтап қалуды басты мақсат еткен 
кемеңгер азаматтың бүкіл өмір жолы күрес пен 
ізденіс тен, ұлтқа қызмет етуден тұрады. Ол қазақ 
қоғамын жаңғырту, өркениетті елдер деңгейіне 
жеткізу, ұлттық мемлекеттілік құру жолында аянбай 
еңбек етіп, тағдыр тәлкегіне ұшыраса да, өз ұстаны-
мынан, елге деген адалдығынан айнымаған қайсар 
қайраткер болды. Оның өмірі – қазақ интеллиген-
циясының қалыптасу тарихының көрінісі, азаттық 
жолындағы күрестің шынайы шежіресі.

Жылтырайтын тастардан кез 
келген көлемде, кез келген 

суретті жасауға болатын страз кар-
тина кәсібі Қазақстанда әлі қатты да-
мымаған. Оның негізі енді ғана қала-
нып жатыр. Жаңа өнер түрі бойынша 
жарты жыл бұрын өз кәсібін бастаған 
қолөнер шебері Динара Оспанқұло-
ва Алматы облысының Қарасай ау-
данында тұрады. «Жақсыдан үйрен, 
жаманнан жирен» дегендей ол бұл 
өнерді үйрену үшін Польша, Италия 
және Ресейдің  3  маманынан сабақ 
алған. 

«Біріншісін 2022 жылғы карантин кезінде 
оқыдым. Алайда толық үйрене алмадым. Қиын 
жұмыс болған соң  тастап кетіп, біраз уақыттан 
соң қайтадан оқыдым. Ол кезде Италияндық ше-
берден оқыдым. Ол ағылшынша үйретеді. Кейбір 
сөздерін дұрыс түсінбедім. Сосын Ресейдің бір 
қызын тауып алып, содан оқыдым. Бұл өнер бізге 
Еуропадан келген. Онда ол өте қымбат тұрады»,  
– дейді Динара Нағышыбекқызы. 

Елімізде бизнес негіздерін үйренем, өз 
кəсібімді ашам дегендерге мемлекет тарапынан 
қолдау көрсетіліп жатқанын естіген ол алғашқы 
кезде «Бизнес бастау» бағдарламасы бойынша 
бір рет кулинария жағынан көмек алған екен. 
Алайда онда айтарлықтай үлкен нəтижеге қол 
жеткізе алмаған сияқты. Сосын бірде əлеумет-
тік желілердің бірінен страз картиналарды көзі 
шалып қалады да, осы өнерді меңгеруге аңсары 
ауады. 

Оқу орнынан педагог информатик маман-
дығын алып шықса да, өзінің бұл салада бір күн 
де қызмет жасамағанын  айтқан Динараның бой-
ында  киім пішу, тігу, тырнақ бояу, қас жасау 
сияқты түрлі өнер тұнып тұр екен. «Жалқаудың 
жаны тəтті, еңбектің наны тəтті» дегендей қо-
лынан өнер тамған оның бұл ісін күйеуі де бірден 
қолдаған сияқты. Қазір страз картина жасау бұл 
отбасының сүйікті кəсібіне айналған.  Жұмы-
сты бастағанына көп уақыт өте қоймағандықтан 
əзірге тапсырыстар аз. Егер өнерді бағалайтын 
жандар көбейсе, өндірісті кеңейтуді жоспарлап 
отырған қолөнер шебері қазір инстаграмда Ди-

Əлихан Бөкейханұлы XIX 
ғасырдың екінші жартысында 
қазақ даласының саяси, эконо-
микалық құрылымы өзгеріп, ел 
ішінде жаңа қоғамдық ағымдар 
пайда болған тұста өсіп жетілді. 
Ол ерте кезден білімге құштар 
болып, қазақтың көне дəстүр-
ге негізделген дүниетанымын 
Ресейдің ірі білім ордаларын-
да алған заманауи ғылыммен 
ұштастырды. Экономика, заң, 
тарих, статистика жəне орман 
шаруашылығы сияқты əртүрлі 
салаларды меңгеруі оның жан-
жақты тұлға болып қалыпта-
суына ықпал етті. Саналы ғұ-
мырында ол ғылыми зерттеулер 
жүргізді, қазақ даласына қатыс-
ты статистикалық мəліметтер 
жинады, Ресей империясының 
басқару құрылымын зерттеп, 
отарлық саясаттың түпкі мəнін 
терең түсінді. Осы білім мен 
тəжірибені ол кейін ұлт мүддесі 
жолында тиімді пайдаланды.

Саяси көзқарасының қалып-
тасуына орыс революция лық-
демократиялық ой-пікірлерінің 
əсері зор болды. Бірақ ол ешқа-
шан өз халқының ерекшелігін, 
ұлттық дамудың өзіндік жолын 
ескерусіз қалдырмай, қазақ 
қоғамына ең тиімді, ең дұрыс 
бағытты таңдауға тырысты. Ол 
реформаларды күшпен емес, 
білім мен сана арқылы жүзеге 
асыру керектігін айтты. Қазақ 
халқының өркениетті елдер қа-
тарына қосылуы ең алдымен 
ұлттық сана қалыптастырудан, 
құқықтық мəдениет пен білімді 
дамытудан басталатынын түй-
ді. Сол үшін ол баспасөзді 
күшті құрал ретінде пайдала-
нып, газет-журналдарда отар-
лық саясатты əшкерелейтін, 
қазақ қоғамын кемелдендіруге 
бағытталған мақалалар жаз-
ды. Оның публицистикасы 
халықтың көкейіндегі мəсе-
лелерді қозғап, елді оятуға, 

қоғамдық сананы жаңартуға 
серпін берді.

Қазақ жерін сақтап қалу 
– Əлиханның бүкіл өмірлік 
күресінің өзегі еді. Ол үшін ол 
ғылыми дəлелдерге сүйеніп, қа-
зақ даласының табиғи байлығы, 
демографиялық жағдайы, жер 
пайдалану ерекшеліктері туралы 
деректер жинады. Ресей Мемле-
кеттік думасында депутат болып 
жүріп те, ол қазақ жерін жеке 
меншікке беруге қарсы шығып, 
қазақтың дəстүрлі жер пайда-
лану құқығын қорғады. Оның 
ойынша, жер – ұлттың ұйытқы-
сы, мемлекеттіліктің негізі, сон-
дықтан оны сақтау – болашақ 
ұрпақ алдындағы қасиетті бо-
рыш. Осы ұстаным Алаш қозға-
лысының да бас ты қағидалары-
ның бірі болды.

Əлихан Бөкейханұлы – қазақ 
тарихындағы ең алғашқы саяси 
партияның, Алаш партиясының 
негізін қалаушы жəне Алаш ав-
тономиясының төрағасы.

Əлихан Бөкейханұлының ең 
үлкен еңбегі – қазақ халқының 
ұлттық мемлекет құру идеясын 
ғылыми, саяси жəне рухани 
тұрғыдан негіздеуі. Ол тəуелсіз 
мемлекеттің іргетасы халықтың 
бірлігінде, жер тұтастығында, 
білім мен мəдениетті дамыту-
да екенін ұғындырды. Əлихан 
бастаған Алаш зиялыларының 
арманы тəуелсіз Қазақстан 
құрылғанда жүзеге асты. Бұл 
– олардың еңбегінің тарихи 
жеңісі. Бүгінде Əлиханның 
өмірі мен мұрасы жас ұрпаққа 
отансүйгіштіктің, адал қызмет 
етудің, ел болашағы үшін жан 
аямай күресу жолында үлгі өне-
ге болып отыр. 

Ақкө ркем 
МҰХАНБЕТҚЫЗЫ, 

Ақтөбе қаласының 
№2 сотының бас маманы 

ШЕБЕРДIЊ ЌОЛЫ ОРТАЌ

нара Нағышыбек деген атпен өз жұмыстарын 
жариялап жүр. 

– Егер бұл өнерге қызығушылар шығып жатса 
білгеніммен бөлісіп, шəкірт қабылдауға да дайын-
мын. Өкінішке қарай бұл кəсіпке қажетті шикізат 
пен материалдардың ішінде тек əйнекті ғана осы 
жерден алам. Алматы облысы Райымбек ауданы-
ның 90 жылдық мерейтойында жасаған дүние-
лерімізді өз көзімен көріп, қолымен ұстап көрген 
соң ғана қолөнердің бұл түрін жоғары бағалап, ол 
туралы қызыға сұрап, жатқандар кездесті, – деген 
Д. Оспанқұлованың сөзіне қарағанда алмазды кар-
тинаның қиындығын екінің бірі көтере алмайды. 

Бұл өнерге өзге тұрмақ өз балалары  да аса 
құлшына қоймайды. Өйткені бұл бейнеті көп 
болғанымен еңбегі əрдайым ақтала бермейтін 
қиын кəсіп. Оған жұмысқа жан-тəнімен беріліп, 
одан лəззат алатын жəне шығармашылыққа бейім 
адам ғана төзеді.

Ерлік ЕРЖАНҰЛЫ, 
«Заң газеті»    

«С. Тажибаева» ЖК Тараз ќаласы, Ќой-
келдi кµшесi, 158а, ЦОН аумаѓы. Тел.: сот 
8-7017268772, 87054422939

«Версия-Пресс» ЖШС Павлодар ќаласы, 
Естай кµшесi, 40. Тел. : 8(7182) 32-47-67, 32-
49-04 

Выдай ЖК, ¤скемен ќаласы, М. Горький кµ-
ше сi, 60, тел. 8(7232)57-84-14, 8-777-225-65-06 

«Фирма Назар-1» (РА «РУТА») ЖШС ди рек-
тор: Кривилова Татьяна Ивановна Шым кент 

ќаласы, Г. Иляева кµшесi, 47, RBK банк мањы 
тел.: 8 (7252) 53-40-48. WhatsApp: +7-705-705-
31-31. E-mail: nazar. reklama@gmail. com

Г. БАКИРОВА ЖК, Шымкент ќаласы, Жел-
тоќсан кµшесi, 1-ѓимарат, Зањ департаментi 
мањы. Тел.: 87057145877

NOVA ЖК, Шымкент ќаласы, Байт±рсынов 
кµшесi,18, 4-ќабат, 405-кабинет, тел. 
87477260960

Сана ЖК Талдыќорган ќаласы, Еркiн ауылы, 
Кемеращи кµшесi, 59, тел. 87058147221

Регистр ЖК,  Кµкшетау ќаласы, Абай кµ-
шесi, 85, 215 кабинет, тел. 87018934885

 «Юридическая фирма «Консультант» ЖШС, 
Орал ќаласы, Л.Толстой кµшесi, 28, тел. 8(7112) 
50-88-05

«Версия-Пресс» ЖШС,  Павлодар ќаласы,  
Естай кµшесi, 40, тел. + 7 701 530 34 03; 
+7 702 210 67 33.

Алматы ќаласы
Тел.: 
8 (708) 929-98-74

E-mail:
zanreklama@mail.ru

М¦РАГЕРЛIК

БАНКРОТТЫЌ

тарату

ЖАРНАМА

АЛТЫН К¤ПIР

ОРТАЛЫЌ АЗИЯДАЃЫ 
КОММУНИКАЦИЯ ЖƏНЕ МЕДИА

Азия елдерінің құндылықта-
ры мен философиясы ретінде бей-
бітшілік, ынтымақтастық, ашықтық 
пен инклюзивті білім басты назарға 
алынды. Форум аясында ғалымдар 
2027 жылға жоспарланған «Қытай 
– Орталық Азия» ІІІ саммиті қар-
саңында өңірлік ынтымақтастық, 
цифрлық технологиялар, жасанды 
интеллект дəуіріндегі журналистік 
білім жəне азиялық бейбітшілік пен 
инклюзивтілік құндылықтар кеңінен 
талқыланды. 

 Ғалымдар тарихта ел арасын 
жалғап отырған Жібек жолы бүгінде 
заманауи коммуникативті мəдениет 

қалыптастырудың символы деп атап 
өтті. 

Форумда Қазақстан ғалымдары 
атынан Абай атындағы Қазақ Ұлттық 
педагогикалық университетінің зерт-
теуші профессоры, саяси ғылымдар 
докторы Гүлмира Сұлтанбаева «Де-
зинформациямен күрес əдістері»  
тақырыбында баяндама жасады. Қа-
зақстандық ғалым ҚР Ғылым жəне 
жоғары білім министрлігінің грант-
тық қаржыландыру жобасы нəти-
жесінде орындалған зерттеулерге 
тоқталды.  Жалған ақпаратпен күресу 
мен оның алдын алудың цифрлық 
моделін таныстырды. Аталмыш мо-

дель көп тілді ортадағы ақпараттық 
ағынға мониторинг жүргізіп, сүзгіден 
өткізуде өңдеу алгоритмдері мен ней-
рожелілерді пайдалану тəсілін ұсына-
ды. Сондай-ақ бұл ресурс ЮНЕСКО 
стандарттарына сəйкес  медиа сауатқа 
үйретеді. Тұжырымдаманың прак-
тикалық көрінісі ретінде   RasInfo.kz 
платформасын таныстырып өтті. 

Шыңжаң университеті Журналис-
тика жəне коммуникация мектебінің 
профессоры Ван Фэйдің «АҚШ-тың 
Орталық Азиядағы медиа-көме-
гі: институттық экспорт, медиалық 
трансформация жəне геосаяси бəсе-
келестік» атты баяндамасы ерекше 
назар аударуға тұрарлық.  АҚШ-тың 
Орталық Азия елдеріндегі медиа са-
ласын қолдап, ондаған жыл бойы 
қаржыландыру бағдарламалары бол-
ды. Сондықтан Қытай Үкіметінің де 
АҚШ-тың осынау медиа ықпалына 

алаңдайтыны бар. Бұл тақырыпты 
ғалымдар тобы ары қарай тереңдете 
зерттейтінін аңғартты. 

Орталық Азияның медиа экожүйе-
сі ұлттық ерекшелігімен, өңірлік 
бірегейлігімен, сырттан қолдау көр-
сететін күштердің саясатымен дамып 
отыр. Үрімжі бұл жолы Солтүстік-Ба-
тыс Қытайдан бастап Орталық Қытай 
журналистикасы мектептері деканда-
рымен қатар, Қазақстан, Өзбекстан, 
Қырғызстан, Таиланд жəне Ресейдің 
коммуникация саласындағы медиаса-
рапшылар мен ғалымдарының басын 
қосты. 

Профессор Гүлмира Сұлтанба-
ева Ухань университетіндегі Жур-
налистика жəне коммуникация фа-
культетінің деканы, профессор Ву 
Шивэнь мен Шыңжаң университеті 
Журналистика жəне коммуникация 

факультетінің деканы, профессор 
Цзинь Юйпинге ғылыми еңбектерін 
сыйлады.  Сондай-ақ кітапхана қоры-
на табысталған еңбектер Қазақстан 
атынан интеллектуалды мұра болары 
сөзсіз. 

Форумда журналистік білім бе-
руде халықаралық академиялық ын-
тымақтастыққа ерекше мəн беріл-
ді. Ғалымдар оқу бағдарламаларын 
жасанды интеллект дəуіріне бейім-
деу, бірлескен зерттеулер  жəне БҰҰ 
Тұрақты даму мақсаттары аясында 
медиажобаларды жүзеге асыру мəсе-
лелерін талқылады. Көрші елдердің 
академиялық татулығын нығайту 
жəне медиа кеңістігін дамытудың са-
раптамалық  алаңын қалыптастыру – 
ғылыми шараның нəтижесі саналды. 

Т.ИБАШЕВА,
«Заң газеті»

ƏРТ‡РЛI
5. Астана қаласы, А.Кравцов көшесі, 6 мекенжайында ор-

наласқан «Кредит Сервис Ломбард» ЖШС күн сайын жұмыс 
күндері (дүйсенбі-жұма) сағат 10.00-де сатып алынбаған кепіл 
мүлкінің сауда-саттығы өткізілетінін хабарлайды. Анықтамалар 
үшін телефоны: +7 702 321 86 86. Лиц. 01.21.0009Л.

9. «Бейнеу Дарын мектебі» ЖШС (БСН 250340020520) 
құрылтайшының жарғылық капиталын азайтатынын хабарлай-
ды. Арыз-шағымдарды хабарлама жарияланған күннен бастап 
бір ай уақыт аралығында келесі мекенжай бойынша қабылдай-
ды: Маңғыстау облысы, Бейнеу ауданы, М.Хибас көшесі, 7-үй, 
14-пəтер. Тел. 87085788515.

10. Қарағанды облысының Шахтинск қалалық соты Қараған-
ды облысы, Шахтинск қаласы, Жеңістің 40 жылдығы атындағы 
көшесі, 60-үй, 71-пəтер мекенжайында тұратын Лариса Никола-
евна Аброськинаның 19.08.1964 жылы туған Александр Ильич 
Аброськинді хабар-ошарсыз кеткен деп тану туралы арызы бой-
ынша азаматтық іс қозғады. Соңғы тұрғылықты жері: Қарағанды 
облысы, Шахтинск қаласы, Жеңістің 40 жылдығы атындағы 
көшесі, 60-үй, 71-пəтер. Соңғы жұмыс орны: «Қарағандыкөмір» 
өндірістік бірлестігінің «Долинская» шахтасы. Александр Ильич 
Аброськиннің қазіргі мекенжайы туралы мəліметті білетін 
адамдардан хабарландыру жарияланған күннен бастап үш ай 
мерзім ішінде бұл туралы сотқа хабарлауды сұраймыз.

11. Ақмола облысы денсаулық сақтау басқармасының жа-
нындағы «№2 көпбейінді облыстық ауруханасы» шаруашылық 
жүргізу құқығындағы МКК (БСН 950340000720) өзіне Ақмола 
облысы денсаулық сақтау басқармасының жанындағы «Қос-
шы қаласының №1қалалық емханасы» шаруашылық жүргізу 
құқығындағы МКК (БСН 220840037796) ұйымдастырылу жо-
лымен қосу арқылы қайта құрылатынын хабарлайды. Талаптары 
осы хабарландыру жарияланған күннен бастап екі ай ішінде 
мына мекенжай бойынша қабылданады: ҚР, Ақмола облысы, 
Целиноград ауданы, Акмол ауылдық округі, Акмол ауылы, 
3-шағынаудан, 1А құрылыс.

2. 28.03.2025 ж. қайтыс болған Қалқұлова Меруерт Төлепбер-
генқызының артынан мұралық іс ашылды. Мұрагерлері немесе 
мұра туралы білгісі келгендер болса, нотариус Ғ.А.Шардарбе-
ковке келулеріңіз керек. Мекенжайы: Қызылорда облысы, Ши-
елі ауданы, Шиелі кенті, Т.Рысқұлов көшесі, №5-ғимарат. Тел. 
8 702 233 44 99.

3. 22 шілде 2024 ж. қайтыс болған Курманбаев Азамат Жомар-
товичтің артынан мұрагерлік іс ашылды. Мұрагерлер Қызылорда 
қаласы, Мұратбаев көшесі, 18/66 мекенжайында орналасқан но-
тариус Л.С.Суйеубаеваға хабарласуы қажет. Тел. 8 778 000 27 27.

6. 08.02.2026 жылы қайтыс болған Байтұрсынов Бейсенбай 
Əлжанұлының артынан мұралық іс ашылды. Мұрагерлері не-
месе мұра туралы білгісі келгендер болса, нотариус Г.Д.Палым-
бетоваға келулеріңіз керек. Мекенжайы: Қызылорда облысы, 
Шиелі ауданы, Шиелі кенті, С.Сейфуллин көшесі, нөмерсіз. Тел. 
8 702 819 64 73.

16. 2026 жылдың 27 наурызында қайтыс болған Каиргали-
ев Сагиндах Сагингалиевичтің артынан Атырау нотариалдық 
аймағының нотариусы Камзагалиева Роза Тлеккабыловнада 
мұралық іс ашылды. Осыған байланысты мұрагерлердің мұраны 
қабылдау үшін төмендегі мекенжайға хабарласулары сұралады: 
Атырау қаласы, Мұса Баймұханов көшесі, 41А үй, тұрғын емес 
бөлме 1б, тел. 8(701) 222 7274.

4. «Лион и Таурус» ЖШС (БСН 200640034354) (Ақтау қаласы, 
15-шағынауданы, 45-үй, 34-пəтер), өзінің таратылатынын хабар-
лайды. Талаптар хабарландыру жарияланған күннен бастап екі ай 
ішінде мына мекенжай бойынша қабылданады: Ақтау қаласы, 25 
шағынауданы, 65-ғимарат, 1-кеңсе. Тел. 8 701 246 56 40.

7. «ОКНА-2000» ЖШС  (БСН 080240003808) (ҚР, Көкшетау 
қаласы, Əуелбекова көшесі, 117-үй) өзінің таратылатынын хабар-
лайды. Талаптар хабарландыру жарияланған күннен бастап екі ай 
ішінде мына мекенжай бойынша қабылданады:  Көкшетау қаласы, 
Пушкина көшесі, 31/2. Тел. 8 777 789 95 46.

8. «Луч» бау-бақша серіктестігі» тұтыну кооперативі (БСН 
041240015103) жалпы жиналыстың 2026 жылғы 25 шілде №1 хатта-
масы негізінде ерікті түрде таратылатынын хабарлайды. Кредитор-
лардың талаптары осы хабарландыру жарияланған күннен бастап 
екі ай ішінде мына мекенжай бойынша қабылданады: Алматы облы-
сы, Талғар ауданы, Бесағаш ауылдық округі. Б/У көш., Б/Н үй. Тел. 
87759658087.

12. «Almaty Global Group» ЖШС (БСН 190540006797) өзінің 
ерікті түрде таратылатыны туралы хабарлайды. Талап-шағымдар 
осы хабарландыру жарияланған күннен бастап екі ай мерзім ішінде 
мына мекенжайда қабылданады: ҚР, Алматы облысы, Қарасай ауда-
ны, Ұмтыл ауылдық округі, Жалпақсай ауылы, Абай көшесі, 53-үй.

13. «English Cake (Энглиш кейк)» ЖШС (БСН 221140013855) 
өзінің таратылатыны туралы хабарлайды. Талап-шағымдар осы 
хабарландыру жарияланған күннен бастап екі ай мерзім ішінде 
мына мекенжайда қабылданады: Астана қаласы, Байқоңыр ауданы, 
Ə.Сембинов көшесі, 24-ғимарат, 511-пəтер, индекс 010000, тел. 
+7 (747) 114-67-57.

17. «Алтын-Жолы» ЖШС (БСН 991240006726) өзінің тараты-
латыны туралы хабарлайды. Шағымдар екі ай ішінде мына мекен-
жайда қабылданады:  ҚР, ШҚО, Глубоков ауданы, Быструха ауылы, 
Молодежный көшесі, 3-үй, 2-пəтер. Тел. 8 777 249 35 65. 

15. «Кредитное товарищество «Ауыл-несие» ЖШС (БСН 
150140002168) Жарғылық капиталының 153 898 800 теңгеге 
дейін төмендегенін хабарлайды. Осы хабарлама жариаланған 
күннен бастап бір ай ішіде барлық талаптар Шымкент қаласы, 
Ерімбетов көшесі, 304Г ғимараты, ЗАҢҒАР бизнес орталығы, 
4-этаж, 403-кабинет, мекенжай бойынша қабылданады.

14. Астана қаласының мамандандырылған ауданаралық эконо-
микалық сотының 2026 жылғы 24 шілдедегі ұйғарымымен «SM 
Servis Trade» ЖШС-нің (БСН 170240019586) банкроттығы туралы 
іс бойынша іс жүргізу қозғалды.

Үрімжі қаласындағы Шыңжаң және Ухань университеттері бірлесе 
ұйымдастырған Орталық Азиядағы коммуникация және медиа 

бойынша IV Форум өтті. Форум аясында ғалымдар цифрлық техноло-
гияларды дамыту, эмпатиялық коммуникация және өңірлік серіктестікті 
нығайту мәселелерін талқылады. 

СОЊЃЫ ЌОЊЫРАУ

Түн. Айнала жым-жырт тыныштыққа көмілген. 
Аспандағы жалғыз ай күміс сəулесін жер бетіне үнсіз 
төгіп тұр. Жол бойындағы ағаштар да селт етпейді. 
Əшейінде түн тыныштығын сыбдырымен бұзып тұра-
тын жапырақтардың өзі демін ішіне тартып қалғандай. 
Сірə, олардың да үні желге ғана тəуелді болса керек. 
Жел болмаса – үн жоқ. Қозғалыс жоқ. Тіршілік те жоқ 
секілді. 

Қара жол жиегінде сұлқ жатқан адам да қимылсыз. 
Тірі ме? Əлде... Мұндайда тыныштықтың өзі қорқы-
нышты еді.  

Ай сəулесі жерде жатқан жаңағы адамның үстіне 
түсті. Жалбыраған шашынан оның əйел адам екенін 
білу оңай. Үстіндегі киімінің сау тамтығы жоқ. Жыр-
тылған. Киіміндегі баттасқан лайдан матасының баста-
пқы түсін ажырату мүмкін емес. Бетінің бір жағы қанға 
былғанған. Көзіне жаққан қара бояу ағып, бетін жапқан. 
Дəл сол сəтте баяу самал соқты. Жапырақтар сыбдыр 
қағып, ағаштар қайта тірілгендей қозғала жөнелді. Ай 
сəулесі олардың арасынан жылт-жылт етеді.

Бір кезде жерде жатқан адамнан бəсең ғана ыңыр-
сыған дыбыс шықты. Ол тірі екен. Діріл қаққан қолын 
əрең көтеріп, қалтасындағы телефонды алмақ болды. 
Бірақ жаралы қолы оған бағынар емес, қолы дірілдеп 
барып, жерге сылқ ете түсті.

Ол көзін жұмып, ауыр тыныс алды. Кеудесі сырыл-
дап жатыр. Біраздан соң қайта талпынды. Бұл жолы бар 
күшін жинап, қолын телефонына қарай жылжытты. Са-
усақтары телефонының шетіне əрең ілінді. Бірақ тағы 
да телефонын қолына ала алмады. Ол берілуге болмай-
тынын түсініп, барын салып, талпынуда. Соңғы күшін 
жинап, тағы ұмтылды. Ақыры дірілдеген саусақтары 
телефонға жетті-ау!

Қолына алған сəтте экраны əлсіз ғана жанып-өшіп 
тұрды. Қуаты таусылар шақ. Бетіндегі əйнегі шытынап 
кетіпті. Телефоннан бір нөмірді теріп, құлағына əрең 
жеткізіп, тыңдап тұрды. Ұзақ қоңырау... Тағы... Тағы... 
Бірақ ешкім жауап бермеді. Түн бұрынғыдан бетер 
қоюланып кеткендей болды. Оның дем алысы жиілеп, 
саусақтары мұздай бастады. Əр секунд сайын үміті де 
алыстап бара жатқандай еді. Қараңғы түннен қорқып 
тұрғаны да белгілі.   «Жауап берші...» – деді ол əрең 
сыбырлап.

Тағы қоңырау шалмақ болып еді, экран жы-
пылықтап телефоны сөніп қалды. Қап-қара түн қайта-
дан бəрін жұтып қойғандай болды. Самал жел де сап 
тыйылып, сыбдыр қаққан жапырақтар да қайтадан 
үнсіздік құшағына сіңіп кетті. Жаңа ғана тіршілік бел-
гісіндей сезілген əлсіз дыбыстардың бəрі бір сəтте 
жоғалып, айналаны қайтадан меңіреу тыныштық басты. 
Тек қараңғылық қана қалыңдай түскендей еді. Əлгі 
адамның ыңырсыған нəзік үні ғана түн қойнауына 
біртіндеп сіңіп бара жатты...

***
Сол түні қалалық полиция департаментінің кезекші 

бөліміне шұғыл хабар түсті.
– Алло! Жедел басқарма тыңдап тұр.
– Мен... мен əйелімді таба алмай жатыр мын...
– Сабыр сақтаңыз. Аты-жөніңіз?
– Нұрлан Сейітов.
– Жұбайыңыз қашаннан бері жоқ? Есімі кім?
– Жанар Сейітова. Кешкі сағат тоғыздар шамасында 

үйден шығып кеткен. Содан оралмады. 
– Туыстарыңызбен не құрбыларымен хабарлас-

тыңыз ба?
– Иə, ешқайда бармаған.
Кезекші қажетті мəліметтерді жазып алып, хабар-

ламаны жедел тергеу тобына жолдады. Түнгі сағат 
02:17. Бұл істің материалдары бірден Қалалық полиция 
департаменті Тергеу басқармасының бастығы, полиция 
полковнигі Абылай Қайсеновтің үстеліне қойылды.

Таңғы сағат жеті. Абылай үйінің ауласында жат-
тығуын аяқтап, қолындағы сүлгімен маңдай терін сүрт-
ті. Үйдің есігі ашылып, жұбайы Айша шығып:

– Қымбаттым, таңғы асың дайын, – деді. 
– Қазір барамын.
Айша оның жүзіне қарап, бір жағдай болғанын бір-

ден сезе қойды.
– Бірдеңе болды ма?
– Əйел адам жоғалыпты, – деп Абылай қысқа ғана 

жауап берді.
Айша күйеуінің жанарынан істің ауыр не жеңіл 

екенін бірден ажырата алатын.
– Тірі шығар? – деп Айша ақырын ғана күбірледі.
Абылай Айшаға жауап бермеген күйі, үнсіз та-

мақтанып отыра берді.

***

Қаланың шығыс бөлігіндегі екі қабатты үйдің маңы-
на полиция көлігі тоқтағанда, аулаға біраз адам жина-
лып қалыпты. Бірі күбірлесіп тұр, бірі қақпаға телміріп 
қарайды. Қызығушылық пен үрей араласқан жүздер.

Полковник Абылай көліктен асықпай түсіп, 
жан-жағына барлай көз жүгіртіп алды.

– Қайырлы таң, полковник! – деп капитан Ерлан 
Əмір алдынан шықты.

– Жағдай қалай?
– Əйелі əлі табылған жоқ. 
– Жақсы.
Абылай қақпадан кірер алдында бір сəт аялдап қал-

ды. Ол аулаға емес, көшеге қарады. Жаңбырдан кейінгі 
асфальт əлдеқашан кеуіп қалған. Бірақ қақпаның дəл 
алдында жеңіл көліктің доңғалақ ізі анық көрінеді.

– Бұл көлік кімдікі?
– Нұрландікі.
– Қашан шыққан?
– Түнгі бір жарым шамасында. Əйелін іздеуге 

шыққанын айтты.

Абылай ештеңе демеді. Үйге кіргенде оны орта 
жастағы ер адам қарсы алды. Көзінің асты ісіңкі. Шашы 
ұйпа-тұйпа. Ұйықтамағаны көрініп тұр.

– Мен... Нұрланмын. Сейітов.
– Полковник Абылай Қайсенов.
Екеуі қол алысты. Абылайдың қолы нық еді. Ал 

Нұрланның алақаны мұздай болып тұрды.
– Қатты уайымдап тұрсыз ба?
– Əрине! Жұбайымнан түннен бері хабар жоқ.
– Соңғы рет қашан көрдіңіз?
– Кеше кешкі тоғыздар шамасында.
– Қайда кетті?
– Дүкенге.
– Қай дүкенге? – деп Абылай Нұрланның жүзіне 

үңіле түсті.
Нұрлан сəл кідіріп қалып:
– Бұрыштағы маркетке, – деді дереу.
– Не алмақ болды?
– Нан.
– Тағы?
– Білмеймін.
– Өзіңіз бірге баруды ұсынбадыңыз ба?
– Жоқ... Əрдайым өзі барып-келіп жүретін.
Абылай үнсіз басын изеп:
– Бұл жолы қайтып келмеді ме?
– Жоқ... Келмеді, – деді Нұрлан кібіртіктеп.
Абылай аяңдап, үйді аралай бастады. Қонақ бөлме. 

Ас үй. Балалардың бөлмесі. Барлығы тап-тұйнақтай. 
Тек қонақ бөлмесіндегі мəрмəр үстелдің бұрышы ғана 
оның назарын аударды. Үстелдің өткір қырында өте 
кішкентай сызаттың ізі байқалады. Абылай еңкейіп 
қарады.

– Мына үстел бұрыннан осында тұра ма?

– Иə.
– Жылжыттыңыз ба?
– Жоқ.
– Кеше ше?
– Жоқ...
Абылай қалтасынан шамын шығарып, үстелдің қы-

рына жарық түсірді. Ақ мəрмəрдің арасынан көзге əрең 
көрінетін қызғылт дақ байқалды.

– Капитан!
– Иə, полковник.
– Криминалистерді шақыр, – деді ол сенімді түрде.
Нұрлан мазасыздана бастады. Ол іле-шала:
– Не болды? – деді көздерін алақтатып.
– Əзірге ештеңе, – деді Абылай сабырлықпен.
– Бірақ... сіздер...
– Біз тек үйді қарап жатырмыз. Алаңдамаңыз.
– Балаларыңыз қайда кеткен?
– Əжесінің үйінде. Демалыс кезінде əжесі алып 

кетеді.
– Бізге əйеліңіздің жоғалуына себеп болар ештеңе 

айтпайсыз ба?
– Жоқ...
– Жақсы. Əзірге біз де сізге кесіп ештеңе айта алмай-

мыз. Байланыстамыз. Егер есіңізге тың деректер түссе, 
хабарласыңыз, – деп Абылай сыртқа шығып кетті.

Үйдің қақпасынан шығар кезде көрші ауладан егде 
жастағы əйел Абылайға жақындап келіп:

– Балам..., – деді ақырын ғана. Біреу естіп қоймасын 
дегендей жан-жағына алақтап қарап қояды.

– Иə, апа, – деді Абылай əжейге қарап, тыңдап 
тұрмын.

– Кеше кешкісін осы үйде ұрыс-керіс болды. Да-
уыстары қатты шығып жатқан. Енді Жанар жоғалыпты 
дегенді естіп, ойланып қалдым. 

– Рақмет, əжей. Мұны іс барысында ескереміз. Сізге 
рақмет. 

Көлікке отырған соң капитан Ерлан үнсіздікті бұзды.
– Полковник, сіздің ойыңызша, бұл жоғалу ма, əлде 

қылмыс па?
Абылай жолға қадала қарап отырып, біраз уақыттан 

кейін ғана:
– Мені бір нəрсе мазалап тұр, – деді терең күрсініп.
– Не нəрсе?
– Нұрлан əйелінің қай дүкенге кеткенін айтты.
– Иə.
– Нан алуға шыққанын да айтты.
– Сонымен?
– Бірақ ..., – деп Абылайдың жүзі салмақтанып кет-

ті. – Ол бірдеңені жасырып тұрған сияқты. Сөзін толық 
аяқтамай тұр.

Ерлан аң-таң болып қалды. Көзін аударып, төң-
керіп:

– Ол маңызды ма? – деді қулана.
– Ол өтірік айтып тұр...
Тергеу бөліміне оралған соң Абылай кабинетіне 

ешкімді кіргізген жоқ. Үстел үстіне жиналған құжат-
тарды бір-бірлеп жайып шықты. Жоғалғаны туралы 
арыз. Көршілердің алғашқы жауабы. Кезекші бөлімнің 
хаттамасы. Бəрі бір-біріне сай келетіндей көрінеді. 
Бірақ тəжірибелі тергеушіні дəл осындай «мінсіздік» 
əрдайым күмəндандыратын. 

Кабинетке капитан Ерлан кіріп келді. Ол нық сөйлеп:
– Полковник мырза, көршілерден қайта жауап ал-

дық, – деді.
– Не дейді?
– Барлығы бірдей дерлік жауап беріп отыр. Кешкі 

сағат тоғыз шамасында ерлі-зайыптылардың сөзге 
келіп қалғанын естіген.

– Жанжал қанша уақытқа созылған?
– Шамамен жеті минут.
Абылайдың қолындағы қалам тоқтап қалды.
– Жеті минут?
– Иə.
– Барлығы солай деді ме?
– Иə.
– Бірдей ме?
– Иə.
Абылай креслосына шалқайып отыра кетіп:
– Қызық, – деп терең күрсінді.
– Несі қызық?
– Бір көшеде тұратын төрт көрші уақытты секундтап 

өлшеп отырғандай бірдей жауап беріп отыр екен ғой?
Ерлан түсінбей қалды. Қабағын түйіп:
– Сонда?
– Адамның жады дəл болмайды, капитан. Бірі «бес 

минуттай» дейді, бірі «он минуттай» дейді. Ал бəрі бір-
дей «жеті минут» десе, мұнда бір гəп бар.

– Демек... – деп капитан одан əрі таңдана түсті.
– Демек, біреу айтып берген əңгімені өзгелері қай-

талап отыр.
Ерлан ойланып қалды.
– Яғни, олар алдын ала сөйлесіп алған дейсіз бе?
– Жоқ.
– Онда?
– Біреу олардың есіне уақытты салып қойған.

***

Сол күні түстен кейін Абылай көршілердің бірін 
жеке шақыртты. Зейнеткер Қали ақсақалдың кабинетке 
кірген бойда қобалжып отырғаны байқалды. 

– Амансыз ба, ата?
– Аманбыз.
– Шай ішесіз бе?
– Рақмет. Ішпеймін. 
Абылай бірден тергеуге көшпеді. Əуелі ауа райын 

сұрады. Немерелері туралы əңгімелесті. Сосын ғана:
– Кеше кешкі жанжал туралы айтып беріңізші, –  

деді кенет.
Ақсақал асықпай баяндап шықты. Абылай үнсіз 

тыңдап отырды.
– Жеті минуттай айқай болды ма?
– Иə, дəл солай.
– Сағатқа қарадыңыз ба?
Ақсақал тосылып қалды.
– Жоқ, қарамадым.
– Онда жеті минут екенін қайдан білдіңіз?
Қария үндемей қалды. Бірнеше секундтан кейін 

ғана ол ауыр күрсініп:
– Расын айтайын ба, балам?
– Сол үшін отырмыз, ата.
– Түнде Нұрланның өзі келді.
Капитан Ерлан орнынан қозғалақтап, ақсақалды 

мұқият тыңдауға ыңғайлана түсті. 
– Не деді?
– «Полицейлер сұраса, ұрыс жеті минутқа ғана со-

зылды деңіз. Əйелім ашуланып, үйден шығып кетті. Не 
істерімді білмей тұрмын», – деді.

– Неге бірден айтпадыңыз?
– Енді, балам, көрші ғой. Отбасы аман болса екен 

дедім.
Абылай қарияға алғыс айтып, кабинетінен шығарып 

салды. Есік жабыла салысымен Ерлан қуанып кетіп:
– Полковник! Болды! Енді Нұрланды ұстаймыз! Бұл 

істі ерте жауып тастайтын болдық, – деді екі алақанын 
ысқылап.

Абылай басын шайқап: «Əлі ерте» – деді.

– Бірақ, полковник, ол куəлардың жауабына ара-
ласқан ғой? Бұл жеткіліксіз бе?

– Жеткіліксіз, – деді Абылай терең ойға батып.
Ерлан үнсіз қалды. Абылай орнынан тұрып, қабы-

рғадағы тақтаға үлкен əріппен үш сөз жазды: Өтірік. 
Қорқыныш. Себеп.

– Мына үшеуі қосылған жерде ғана қылмыс болады, 
капитан.

– Ал бізде əзірше...
– Бізде əзірше өтірік қана бар.
– Полковник мырза! – деді криминалистің толқыған 

дауысы телефонның арғы жағынан. – Мəрмəр үстелден 
табылған дақтың сараптамасы дайын болды.

Абылайдың жүзі бірден өзгерді.
– Не шықты?
– Ол – адамның қаны.
Абылай телефон тұтқасын жайлап орнына қойды. 

Капитан оның жүзіне үнсіз қарап отырды.
– Не болды? – деді ол ақырын ғана.
– Үстелдің қырынан табылған дақ, – деп бір сəт үн-

сіз қалды. — Адамның қаны болып шықты.
Ерлан қабағын түйіп:
– Жанардікі ме?
– Əзірге белгісіз. ДНК сараптамасы ертең дайын 

болады.

***

Түнгі он бір жарым. Тергеу тобы тағы да Нұрлан-
ның үйінде жүр. Криминалистер əр сантиметрді қайта 
қарап жатыр. Абылай үнсіз ғана қонақ бөлмені айналып 
шықты. Ол мəрмəр үстелдің жанына тоқтады. Қан та-
былған жерге ұзақ қарады.

– Ерлан?
– Иə, полковник.
– Мына үстелді ешкім қозғамасын.
– Жақсы.
– Ал мына кілемді абайлап көтеріңдер.
Кілем шеті жайлап қайырылды. Астындағы паркет-

тің бір жері көзге бірден түсті. Қалған ағаш еден күңгірт 
тартқан. Ал дəл үстелдің астындағы тақтайдың түсі 
өзгеше. Сəл ғана ашық.

– Мұнда не болған? – деді Абылай.
Криминалист еңкейіп қарады.
– Жуылған сияқты.
Арнайы шамның көк сəулесі паркетке түскенде көз-

ге көрінбейтін бірнеше ұсақ дақ жарқырап шыға келді.
– Тағы да қан.
Ерлан еріксіз күрсінді.
– Демек...
– Асықпа, – деді Абылай.
– Бірақ екі жерден қан табылды ғой.
– Қанның болуы адам өлтірілгенін білдірмейді.
– Онда?
– Біреу жарақат алғанын ғана білдіреді.
Нұрлан оларды үнсіз бақылап тұрды. Қолдары қал-

тырай бастаған. Абылай оған жақындап:
– Үстелді қашан сатып алдыңыз? – деді сал-

мақтылықпен.
– Былтыр, – деді Нұрлан сасқалақтап.
– Əйеліңіз таңдады ма?
– Иə.
Абылай басын изеп:
– Əдемі үстел екен, – деді.
Нұрлан алғаш рет сəл жымиып:
– Жанар мəрмəрді жақсы көретін, – деді көзіне жас 

үйіріліп.
– Солай ма?
– Иə.
– Онда неге үстелдің бұрышындағы жарықты ешқа-

шан жөндетпедіңіз?
Нұрлан селк ете қалды.
– Қандай жарық?
– Мынау.
Абылай шамын түсірді. Мəрмəрдің қырында өте 

жіңішке жарықшақ созылып жатыр. Кəдімгі көзбен 
қарасаң байқалмайды.

– Бұны байқамаппын. Бірақ кеше Жанар аспашамды 
жуам деп, шелегі құлап, қолын əйнек кесіп кеткенін 
айтқан.

– Рас па?
– Иə.
Абылай үндемеді. Бірақ оның көзі Нұрланда.Үйден 

шыққан соң Ерлан шыдай алмай:
– Полковник, жарықшақтың қандай маңызы бар? – 

деп сұрады.
Абылай көлікке мінбей тұрып: 
– Мəрмəр өте қатты тас. Оны мұндай етіп жару үшін 

қатты соққы керек, – деп жауап берді.
– Демек, үстелге ауыр зат тиген ғой?
– Немесе... Адам құлаған, – деді Абылай.
– Егер адам дəл осы бұрышқа басымен соғылса... 

Онда қанның қайдан шыққаны түсінікті болады, – деп 
капитанның жүрегі дүрсілдеп кетті. –  Сонда Жанар... 
– деп Ерлан сөзін жалғастыра бергені сол еді, Абылай: 
«Жоқ!» деп оның ойын шорт кесті. 

– Неге? – деп Ерлан күйініп кетті. – Айғақ қолымызда. 
Неге Нұрланды ұстамаймыз?

– Біз əлі ештеңе білмейміз.
– Бірақ...
– Тергеушінің ең үлкен қателігі – болжамын шын-

дық деп қабылдауы.
Осы сəтте криминалист жүгіріп келді.
– Полковник!
– Не болды?
– Сарапханадан шұғыл хабар келді.
– Айта бер.
– Мəрмəр үстелдегі де, паркеттегі де қан... – деп ол 

бір сəт демін ішіне тартты. – ол ...бір адамдікі.
– Жанардікі ме?
– Иə.

(Жалғасы келесі санда) 
Ғайша Мұқаш

ШЫТЫРМАН

БАЙЌАУЃА!

